Монгол Улсын Их Хурлын 2017 оны намрын ээлжит чуулганы 

Эдийн засгийн байнгын хорооны 12 дугаар сарын 13-ны өдөр 

/Лхагва гараг/-ийн хуралдааны гар тэмдэглэл

Эдийн засгийн байнгын хорооны дарга, Улсын Их Хурлын гишүүн Д.Дамба-Очир ирц, хэлэлцэх асуудлын дарааллыг танилцуулж, хуралдааныг даргалав. 


Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 09 цаг 42 минутад Төрийн ордны “Их Эзэн Чингис хаан” танхимд эхлэв. 

Чөлөөтэй: Д.Тэрбишдагва;


Эмнэлгийн чөлөөтэй: Л.Болд, З.Нарантуяа;


Тасалсан: Б.Дэлгэрсайхан, Л.Энх-Амгалан. 


Нэг. Стандартчилал, техникийн зохицуулалт, итгэмжлэлийн тухай хуулийн төсөл болон холбогдох бусад хуулиудын төсөл /Засгийн газар 2017.06.20-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Стандарт, хэмжил зүйн газрын дарга Г.Гантөмөр, мөн газрын дэд дарга Б.Билгүүн, Бүтээгдэхүүний тогтолцооны баталгаажуулалтын газрын дарга В.Ганзориг, Стандартчилал, тохирлын үнэлгээний бодлогын газрын дарга Г.Өнөржаргал, Итгэмжлэлийн газрын дарга С.Ганцэцэг, ахлах мэргэжилтэн З.Мөнхбат нар оролцов. 


Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Г.Баярмаа нар байлцав. 

Стандартчилал, техникийн зохицуулалт, итгэмжлэлийн тухай хуулийн төсөл болон холбогдох бусад хуулийн төслийг анхны хэлэлцүүлэгт бэлтгэсэн талаар ажлын хэсгээс гаргасан танилцуулгыг Улсын Их Хурлын гишүүн Д.Тэрбишдагва  танилцуулав.

Танилцуулгатай холбогдуулан Улсын Их Хурлын гишүүн Б.Ундармаа, Ж.Ганбаатар, Ж.Бат-Эрдэнэ нарын тавьсан асуултад Улсын Их Хурлын гишүүн Д.Тэрбишдагва, Ц.Мөнх-Оргил, Стандарт, хэмжил зүйн газрын дарга Г.Гантөмөр, мөн газрын Стандартчилал, тохирлын үнэлгээний бодлогын газрын дарга Г.Өнөржаргал нар хариулж, тайлбар хийв. 
Стандартчилал, техникийн зохицуулалт, итгэмжлэлийн тухай хуулийн шинэчилсэн найруулгын төслийн талаархи зарчмын зөрүүтэй саналын томьёоллоор санал хураалт явуулав. 
Д.Дамба-Очир: - 1. Төслийн 1.1 дэх заалтыг доор дурдсанаар өөрчлөн найруулах:

 
“1.1.Энэ хуулийн зорилт нь стандартчилал, техникийн зохицуулалт, тохирлын үнэлгээний итгэмжлэлийн эрх зүйн үндсийг тогтоож, бүтээгдэхүүн, үйлдвэрлэл, үйлчилгээ, менежментийн тогтолцооны чанар, аюулгүй байдлыг хангах, хэрэглэгч, үйлдвэрлэгчийн эрх ашгийг хамгаалахтай холбогдсон харилцааг зохицуулахад оршино.” гэсэн саналыг дэмжье гэсэн санал хураалт явуулъя.  
Дээрхи саналын томьёололтой холбогдуулан Улсын Их Хурлын гишүүн Ж.Ганбаатар үг хэлэв. 

Зөвшөөрсөн: 
10
Татгалзсан: 

2

Бүгд: 


12
83.3 хувиар санал дэмжигдлээ. 

2. Төслийн 3.1 дэх хэсгийг хасах саналыг дэмжье гэсэн санал хураалт явуулъя. 
Зөвшөөрсөн: 
9

Татгалзсан: 

3

Бүгд: 


12
75.0 хувиар санал дэмжигдлээ. 

3.  Төслийн 3.2.4 дэх заалтыг доор дурдсанаар өөрчлөн найруулах:     

 

“3.2.4.үйлдвэрлэл, худалдаанд үндэслэлгүйгээр саад учруулахгүй байх;” гэсэн саналыг дэмжье гэсэн санал хураалт явуулъя.  
Дээрхи саналын томьёололтой холбогдуулан Улсын Их Хурлын гишүүн Ц.Мөнх-Оргил тайлбар хийв. 

Зөвшөөрсөн: 
8

Татгалзсан: 

4

Бүгд: 


12
66.7 хувиар санал дэмжигдлээ. 


4. Төслийн 3.2.5 дахь заалтыг 3.2.3 дахь заалт болгон доор дурдсанаар өөрчлөн найруулах: 

 

“3.2.3.сонирхогч талуудын оролцоог тэгш хангасан байх;” гэсэн саналыг дэмжье гэсэн санал хураалт явуулъя. 

Зөвшөөрсөн: 
9

Татгалзсан: 

3

Бүгд: 


12
75.0 хувиар санал дэмжигдлээ. 

5.  Төслийн 4.1.1 дэх заалтыг доор дурдсанаар өөрчлөн найруулах:

 

“4.1.1.стандартчилал” гэж бүтээгдэхүүн, үйлчилгээний харилцан орлуулалт, мэдээлэл, техник, хэмжилт, сорилтын нэгдмэл, нийцтэй, аюулгүй байдлыг хангах зорилгоор нийтээр, дахин давтан хэрэглэх журам тогтоох үйл ажиллагааг;” гэсэн саналыг дэмжье гэсэн санал хураалт явуулъя. 

Зөвшөөрсөн: 
9

Татгалзсан: 

3

Бүгд: 


12
75.0 хувиар санал дэмжигдлээ. 


6. Төслийн 4.1.2 дахь заалтыг доор дурдсанаар өөрчлөн найруулах:

 
“4.1.2.стандарт” гэж тодорхой хүрээнд хэм хэмжээ бий болгоход чиглэсэн ерөнхий зарчим, үзүүлэлтийг сонирхогч талууд зөвшилцөн боловсруулж баталсан, сонгон хэрэглэх баримт бичгийг;” гэсэн саналыг дэмжье гэсэн санал хураалт явуулъя.  
Зөвшөөрсөн: 
10

Татгалзсан: 

2

Бүгд: 


12
83.3 хувиар санал дэмжигдлээ. 

7. Төслийн 4.1.3 дахь заалтыг хасах саналыг дэмжье гэсэн санал хураалт явуулъя.  
Зөвшөөрсөн: 
10

Татгалзсан: 

2

Бүгд: 


12
83.3 хувиар санал дэмжигдлээ. 

8. Төслийн 4.1.4 дэх заалтыг доор дурдсанаар өөрчлөн найруулах:

 
“4.1.4.техникийн зохицуулалт” гэж бүтээгдэхүүний тодорхойлолт, боловсруулалт, үйлдвэрлэлийн арга, стандарт, техникийн үзүүлэлт болон шаардлагыг эш татаж, эсхүл тэдгээрийн агуулгыг тусгаж эрх бүхий байгууллагаас баталсан заавал дагаж мөрдөх баримт бичгийг;” гэсэн саналыг дэмжье гэсэн санал хураалт явуулъя.  
Зөвшөөрсөн: 
10

Татгалзсан: 

2

Бүгд: 


12
83.3 хувиар санал дэмжигдлээ. 


9. Төслийн 4.1.5 дахь заалтыг доор дурдсанаар өөрчлөн найруулах:

 

“4.1.5.“бүтээгдэхүүн” гэж үйлдвэрлэл, үйлчилгээний үйл явцад бий болсон үр дүнг;” гэсэн саналыг дэмжье гэсэн санал хураалт явуулъя.  
Зөвшөөрсөн: 
10

Татгалзсан: 

2

Бүгд: 


12
83.3 хувиар санал дэмжигдлээ. 

10. Төслийн 4.1.6 дахь заалтыг хасах саналыг дэмжье гэсэн санал хураалт явуулъя. 

Зөвшөөрсөн: 
9

Татгалзсан: 

3

Бүгд: 


12
75.0 хувиар санал дэмжигдлээ. 

11. Төслийн 4.1.7 дахь заалтыг доор дурдсанаар өөрчлөн найруулах:

 

“4.1.7.“тохирлын үнэлгээний итгэмжлэл” гэж эрх бүхий байгууллагаас тохирлын үнэлгээний байгууллага нь тодорхой үйл ажиллагааг гүйцэтгэх мэргэжлийн чадвартайг тогтоож, хүлээн зөвшөөрөх ажиллагааг;” гэсэн саналыг дэмжье гэсэн санал хураалт явуулъя.  
Зөвшөөрсөн: 
10

Татгалзсан: 

2

Бүгд: 


12
83.3 хувиар санал дэмжигдлээ. 


12.  Төслийн 4.1.8 дахь заалтыг доор дурдсанаар өөрчлөн найруулах:

 

“4.1.8.“тохирлын үнэлгээ” гэж бүтээгдэхүүн, ажилтны ур чадвар, менежментийн тогтолцоо нь стандарт, техникийн зохицуулалтын шаардлагыг хангаж байгаа эсэхийг тогтоох үйл ажиллагааг;” гэсэн саналыг дэмжье гэсэн санал хураалт явуулъя.  
Зөвшөөрсөн: 
10

Татгалзсан: 

2

Бүгд: 


12
83.3 хувиар санал дэмжигдлээ. 

13. Төслийн 4.1.10 дахь заалтыг хасах саналыг дэмжье гэсэн санал хураалт явуулъя.  
Зөвшөөрсөн: 
10

Татгалзсан: 

2

Бүгд: 


12
83.3 хувиар санал дэмжигдлээ. 


14. Төслийн 4.1.11 дэх заалтыг доор дурдсанаар найруулах:

 

“4.1.11.“нийлүүлэгчийн мэдэгдэл” гэж бүтээгдэхүүн нь тогтоосон шаардлагад нийцэж байгаа талаар үйлдвэрлэгч, эсхүл нийлүүлэгчээс бичгээр гаргасан нотолгоог;” гэсэн саналыг дэмжье гэсэн санал хураалт явуулъя.  
Зөвшөөрсөн: 
10

Татгалзсан: 

2

Бүгд: 


12
83.3 хувиар санал дэмжигдлээ. 


15. Төслийн 4.1.12 болон 4.1.13 дахь заалтыг нэгтгэн доор дурдсанаар өөрчлөн найруулах:

 

“4.1.13.”аюулгүйн тэмдэг” гэж бүтээгдэхүүн нь техникийн зохицуулалтаар тогтоосон шаардлагыг бүрэн хангаж байгааг тодорхойлсон тэмдэглэгээг;” гэсэн саналыг дэмжье гэсэн санал хураалт явуулъя.  
Зөвшөөрсөн: 
10

Татгалзсан: 

2

Бүгд: 


12
83.3 хувиар санал дэмжигдлээ. 


16.  Төслийн 4.1.14 дэх заалтыг доор дурдсанаар өөрчлөн найруулах:

 

“4.1.14.”тохирлын баталгаа” гэж бүтээгдэхүүн нь стандарт, техникийн зохицуулалтын шаардлагад нийцэж байгааг тодорхойлсон баримт бичгийг.” гэсэн саналыг дэмжье гэсэн санал хураалт явуулъя.  
Зөвшөөрсөн: 
10

Татгалзсан: 

2

Бүгд: 


12
83.3 хувиар санал дэмжигдлээ. 

17.
Төслийн 4.1.15-4.1.20 дахь заалтыг хасах саналыг дэмжье гэсэн санал хураалт явуулъя.  
Зөвшөөрсөн: 
10

Татгалзсан: 

2

Бүгд: 


12
83.3 хувиар санал дэмжигдлээ. 


18.  Төслийн 4.1 дэх хэсэгт доор дурдсан агуулгатай заалт нэмэх:

 

“4.1...“тохирлын гэрчилгээ” гэж бүтээгдэхүүн нь тогтоосон шаардлагад нийцсэнийг тодорхойлсон баримт бичгийг;” гэсэн саналыг дэмжье гэсэн санал хураалт явуулъя. 

Зөвшөөрсөн: 
9

Татгалзсан: 

3

Бүгд: 


12
75.0 хувиар санал дэмжигдлээ. 


19.  Төслийн 4 дүгээр зүйлд доор дурдсан агуулгатай 2 дахь хэсэг нэмэх:

 

“4.2.Энэ хуулийн 4.1-д зааснаас бусад нэр томьёог Дэлхийн худалдааны байгууллагын Худалдаан дахь техникийн саад тотгорын тухай хэлэлцээр, олон улсын стандартын байгууллагын ISO/IEC 17000, түүний 2 дугаар аргачлалд заасны дагуу ойлгоно.” гэсэн саналыг дэмжье гэсэн санал хураалт явуулъя.  
Зөвшөөрсөн: 
10

Татгалзсан: 

2

Бүгд: 


12
83.3 хувиар санал дэмжигдлээ. 

 
20. Төслийн “Техникийн зохицуулалт” гэсэн 4 дүгээр бүлгийг 2 дугаар бүлэг болгон, доор дурдсанаар өөрчлөн найруулах:

 

“ХОЁРДУГААР БҮЛЭГ
Техникийн зохицуулалт
 
5 дугаар зүйл. Техникийн зохицуулалтын зорилго
 

5.1.Техникийн зохицуулалтын зорилго нь хүний эрүүл мэнд, хүрээлэн байгаа орчин, бүтээгдэхүүн, үйлдвэрлэлийн аюулгүй байдлыг хангах, нийтийн ашиг сонирхлыг хамгаалахад оршино.
 
5.2.Техникийн зохицуулалтыг нийтээр заавал дагаж мөрдөнө.
5.3.Техникийн зохицуулалтын хэрэгжилтийг улсын хэмжээнд Засгийн газар, хэрэгжилтийн хяналтыг Төрийн хяналт шалгалтын тухай хуулийн 9 дүгээр зүйлд заасан байгууллага тус тус хариуцна.
 
6 дугаар зүйл. Техникийн зохицуулалтыг боловсруулах, батлах, мэдээлэх
 

6.1.Техникийн зохицуулалтыг тухайн асуудал хариуцсан төрийн захиргааны төв байгууллагын санал, энэ хуулийн 6.4-т заасан дүгнэлтийг үндэслэн Засгийн газар батална.
 
6.2.Техникийн зохицуулалт боловсруулах зааврыг стандартчилал, техникийн зохицуулалтын асуудал хариуцсан төрийн захиргааны  байгууллага батална.
 
6.3.Шаардлагатай тохиолдолд техникийн зохицуулалтыг хэрэгжүүлэх журмыг тухайн асуудал эрхэлсэн Засгийн газрын гишүүн батална.
 
6.4.Техникийн зохицуулалтын төсөл нь энэ хуулийн 5.1-д заасан зорилго,  6.2-т заасан шаардлагыг хангасан эсэх талаар стандартчилал, техникийн зохицуулалтын асуудал хариуцсан төрийн захиргааны байгууллага дүгнэлт гаргана. 
 
6.5.Монгол Улсаас гадаад худалдаанд хэрэглэх техникийн зохицуулалтын төслийг батлагдахаас гурваас доошгүй сарын өмнө стандартчилал, техникийн зохицуулалтын асуудал хариуцсан төрийн захиргааны байгууллага Дэлхийн худалдааны байгууллагын гишүүн орнуудад мэдээлнэ.  
 
6.6.Дэлхийн худалдааны байгууллагын гишүүн орнуудаас санал болгож байгаа гадаад худалдаанд хэрэглэх техникийн зохицуулалтыг хүлээн зөвшөөрөх эсэх асуудлыг гадаад худалдааны асуудал эрхэлсэн Засгийн газрын гишүүний саналыг үндэслэн Засгийн газар  шийдвэрлэнэ.” гэсэн саналыг дэмжье гэсэн санал хураалт явуулъя.  
Зөвшөөрсөн: 
10

Татгалзсан: 

2

Бүгд: 


12
83.3 хувиар санал дэмжигдлээ. 

21. Төслийн “Стандартчилал” гэсэн 3 дугаар бүлгийг доор дурдсанаар өөрчлөн найруулах:
 

“ГУРАВДУГААР БҮЛЭГ
Стандартчилал
 
7 дугаар зүйл. Стандартчиллын зорилго
 
7.1.Стандартчиллын зорилго нь бүтээгдэхүүний хэрэглээний нийцтэй байдал, харилцан орлуулалт болон сорилт, хэмжилтийн нэгдмэл байдлыг хангах замаар нөөцийг зүй зохистой ашиглах, бүтээгдэхүүний өрсөлдөх чадварыг дээшлүүлэх, худалдааг нэмэгдүүлэхэд дэмжлэг үзүүлэхэд оршино.
 
8 дугаар зүйл. Стандартчиллын баримт бичиг
 
8.1.Стандартчиллын баримт бичигт дараахь баримт бичиг хамаарна:
 
8.1.1.Монгол Улсын /цаашид “үндэсний” гэх/ стандарт;
8.1.2.байгууллагын стандарт;
8.1.3.олон улсын болон бүс нутгийн стандарт, удирдамж, зөвлөмж, түүнд нийцүүлэн гаргасан гадаад улсын стандарт.
 
8.2.Стандартчиллын баримт бичигт зохиогчийн эрх хамаарахгүй.
 
9 дүгээр зүйл. Үндэсний стандарт
 
9.1.Үндэсний стандартыг стандартчилал, техникийн зохицуулалтын асуудал хариуцсан төрийн захиргааны байгууллага батална. 
 
9.2.Үндэсний стандартын үзүүлэлт, шаардлага нь олон улс, бүс нутгийн стандартын шаардлагад нийцсэн байна.
 
9.3.Үндэсний стандартын төслийг сонирхогч талууд зөвшилцлийн үндсэн дээр санаачлан боловсруулна. 
 
9.4.Үндэсний стандарт нь товчилсон тэмдэглэгээ, улсын бүртгэлийн дугаартай байх бөгөөд түүнийг баталсан шийдвэрт өөрөөр заагаагүй бол улсын бүртгэлд бүртгэсэн өдрөөс эхлэн хүчин төгөлдөр болно.
 
10 дугаар зүйл. Байгууллагын стандарт
 
10.1.Аж ахуйн нэгж, байгууллага стандартчилал, техникийн зохицуулалтын асуудал хариуцсан төрийн захиргааны байгууллагаас баталсан стандарт, аргачлалын дагуу энэ хуульд нийцүүлэн боловсруулсан байгууллагын стандартыг хэрэглэж болно.
 
10.2.Байгууллагын стандарт нь үндэсний стандарт, техникийн зохицуулалтын үзүүлэлт, шаардлагад нийцсэн байна.
 
10.3.Энэ хуулийн 10.2-т заасан шаардлагыг хангаагүй стандартаар үйлдвэрлэл, үйлчилгээ эрхлэхийг хориглоно.
 
11 дүгээр зүйл. Стандартчиллын техникийн хороо
 
11.1.Үндэсний болон олон улс, бүс нутгийн стандартын төслийг хэлэлцэх, дүгнэлт гаргах зорилго бүхий орон тооны бус стандартчиллын техникийн хороо /цаашид “Техникийн хороо” гэх/ салбар тус бүрд байна.  
 
11.2.Техникийн хороо нь төр, иргэн, аж ахуйн нэгж, шинжлэх ухааны болон мэргэжлийн бусад байгууллагын төлөөллөөс бүрдэнэ. 
11.3.Техникийн хороо дараахь эрх, үүрэгтэй:
 
11.3.1.стандартын төсөл боловсруулах, холбогдох байгууллагын санал авах, сонирхогч талуудтай зөвшилцөх;
 
11.3.2.хүчин төгөлдөр стандартад дүн шинжилгээ, үнэлгээ хийх, шаардлагатай арга хэмжээ авч хэрэгжүүлэх;
 
11.3.3.стандартын боловсруулалтын түвшин, агуулга зохих шаардлагад нийцсэн эсэхийг хянах;

 
11.3.4.үндэсний болон олон улс, бүс нутгийн стандартын төсөлд санал өгөх, дүгнэлт гаргах.
 
11.4.Техникийн хороо, түүний гишүүд нь иргэн, аж ахуйн нэгж, байгууллагын ашиг сонирхлыг төлөөлөхгүй бөгөөд сонирхлын зөрчилгүй байна.
 
11.5.Техникийн хороо нь шаардлагатай гэж үзвэл тодорхой чиглэлээр техникийн дэд хороо байгуулан ажиллуулж болно. 
 

12 дугаар зүйл. Стандартыг хэрэглэх, мөрдөх
 
12.1.Иргэн, аж ахуйн нэгж байгууллага стандартчиллын баримт бичгийг сонгон хэрэглэнэ.
 
12.2.Хууль тогтоомж, техникийн зохицуулалт, олон улсын гэрээнд эш татсан стандарт нь тухайн баримт бичгийн нэгэн адил хүчинтэй байна.  
 
12.3.Иргэн, аж ахуйн нэгж, байгууллага нь олон улс, бүс нутаг, гадаад улсын дэвшилтэт стандартыг стандартчилал, техникийн зохицуулалтын асуудал хариуцсан төрийн захиргааны байгууллагад бүртгүүлсний үндсэн дээр хэрэглэж болно.  
 
12.4.Иргэн, аж ахуйн нэгжийн байгуулсан гэрээнд стандартыг бүхлээр нь, эсхүл хэсэгчлэн эш татаж хэрэглэхээр тохирсон бол гэрээнд оролцогч талууд нь гэрээний заалтыг дагаж мөрдөнө.  
 
12.5. Энэ хуулийн 8.1.1, 8.1.3-т заасан баримт бичгийг хувилан олшруулахыг хориглоно.” гэсэн саналыг дэмжье гэсэн санал хураалт явуулъя.  
Зөвшөөрсөн: 
7

Татгалзсан: 

5

Бүгд: 

58.3 хувиар санал дэмжигдлээ. 

22. Төслийн “Тохирлын үнэлгээ, итгэмжлэл” гэсэн 5 дугаар бүлгийг 4 дүгээр бүлэг болгон доор дурдсанаар өөрчлөн найруулах:

 

“ДӨРӨВДҮГЭЭР БҮЛЭГ
Тохирлын үнэлгээ
 
13 дугаар зүйл. Тохирлын үнэлгээний зорилго, хамрах хүрээ
 
13.1.Тохирлын үнэлгээний зорилго нь бүтээгдэхүүний аюулгүй байдлыг хангах, өрсөлдөх чадварыг нэмэгдүүлэх, хэрэглэгчийн эрх, ашгийг хамгаалахад оршино.


 
13.2. Тохирлын үнэлгээнд хүн, малын эрүүл мэнд, хүрээлэн байгаа орчин, улс орны аюулгүй байдал, нийтийн ашиг сонирхолд хохирол учруулж болзошгүй бүтээгдэхүүнийг заавал хамруулна.

 

13.3.Энэ хуулийн 13.2-т зааснаас бусад бүтээгдэхүүнийг үйлдвэрлэгч, нийлүүлэгч, хэрэглэгчийн хүсэлтээр тохирлын үнэлгээнд хамруулж болно.

 

13.4.Энэ хуулийн 13.2-т заасан бүтээгдэхүүний жагсаалт, тэдгээрийг тохирлын баталгаатайгаар Монгол Улсын зах зээлд нийлүүлэх, хилээр нэвтрүүлэх журмыг Засгийн газар батална.

 

14 дүгээр зүйл. Тохирлын баталгаа
 
14.1.Тохирлын баталгаа нь тохирлын гэрчилгээ болон нийлүүлэгчийн мэдэгдэл хэлбэртэй байна.

 
14.2.Монгол Улсаас олон улс, бүс нутгийн байгууллага, худалдааны түнш орнуудтай байгуулсан гэрээ, хэлэлцээрээр тохирсон тохирлын болон түүнтэй адилтгах тэмдэг, гэрчилгээг стандартчилал, техникийн зохицуулалтын асуудал хариуцсан төрийн захиргааны байгууллага хүлээн зөвшөөрнө.

 

14.3.Тохирлын гэрчилгээг итгэмжлэгдсэн баталгаажуулалтын байгууллага олгоно. 
 
14.4.Тохирлын гэрчилгээ нь Монгол Улсад болон Монгол Улсаас олон улс, бүс нутгийн байгууллага, худалдааны түнш орнуудтай байгуулсан гэрээ, хэлэлцээрээр тохирсон улс орнуудад хүчин төгөлдөр байна.  
 
14.5.Нийлүүлэгчийн мэдэгдэл гаргах журмыг стандартчилал, техникийн зохицуулалтын асуудал хариуцсан төрийн захиргааны байгууллага батална.

 
14.6.Нийлүүлэгчийн мэдэгдэл нь энэ хуулийн 14.4-т заасан тохирлын гэрчилгээний нэгэн адил хүчин төгөлдөр байна.

 

14.7.Хуульд өөрөөр заагаагүй бол энэ хуулийн 14.2-т заасны дагуу хүлээн зөвшөөрөгдсөн, хүчин төгөлдөр аюулгүйн тэмдэгтэй бүтээгдэхүүнийг зах зээлд нийлүүлэх, экспортод гаргах, импортоор оруулахад хяналт, тохирлын үнэлгээнд давтан хамруулахгүй. 
 
14.8. Энэ хуулийн 4.1.10-т заасан аюулгүйн тэмдгийг энэ хуулийн 23.1.2-т заасны дагуу томилогдсон байгууллага олгоно.
 
14.9.Аюулгүйн тэмдгийн хэлбэр, хэмжээ, хэрэглэх журмыг стандартчилал, техникийн зохицуулалтын асуудал хариуцсан төрийн захиргааны байгууллага батална.

 

15 дугаар зүйл. Тохирлын үнэлгээний байгууллага
 
15.1.Тохирлын үнэлгээний байгууллагад лаборатори, техникийн хяналт болон баталгаажуулалтын байгууллага хамаарна. 
 
15.2.Тохирлын үнэлгээний байгууллага нь Монгол Улсын хуулийн этгээд байх бөгөөд холбогдох хууль тогтоомж, техникийн зохицуулалт, стандарт, дүрэм, журмын дагуу үйл ажиллагаа явуулна.
 
15.3.Тохирлын үнэлгээний байгууллага нь итгэмжлэлд хамрагдаж болно.
 
15.4.Энэ хуулийн 13.2-т заасан бүтээгдэхүүнд зөвхөн итгэмжлэгдсэн тохирлын үнэлгээний байгууллага тохирлын үнэлгээ хийнэ. 
 
15.5.Гадаад орны итгэмжлэлийн байгууллагаас итгэмжлэл авсан тохирлын үнэлгээний байгууллага Монгол Улсын нутаг дэвсгэрт тохирлын үнэлгээний үйл ажиллагаа эрхлэх бол итгэмжлэлийн байгууллагад бүртгүүлнэ.
 
15.6.Тохирлын үнэлгээний байгууллага дараахь эрх, үүрэгтэй:
 
15.6.1.тохирлын үнэлгээний үр дүнг үндэслэн тайлан гаргах, тохирлын гэрчилгээ олгох, хүчингүй болгох;

 
15.6.2.тохирлын үнэлгээг итгэмжлэлээр тогтоосон хүрээнд явуулах, зохион байгуулалт, харъяалал, чиглэл, техник хангамж өөрчлөгдсөн тохиолдолд итгэмжлэлийн байгууллагад мэдэгдэх;

 
15.6.3.итгэмжлэлийн шалгуурыг байнга, тогтвортой хангах, зохих дүрэм, журмыг мөрдөх;

 
15.6.4.тохирлын үнэлгээний ажилд холбогдох мэргэжлийн хүмүүсийг татан оролцуулах;
 
15.6.5.тохирлын үнэлгээний дүн, илэрсэн зөрчлийн талаар холбогдох байгууллагад мэдээлэх;

 
15.6.6.итгэмжлэлийн нэр хүндийг зүй бусаар ашиглахгүй байх.
 
15.7.Энэ хуулийн 15.4, 15.5-д заасныг зөрчиж тохирлын үнэлгээний үйл ажиллагаа явуулахыг хориглоно.” гэсэн саналыг дэмжье гэсэн санал хураалт явуулъя.  
Зөвшөөрсөн: 
9

Татгалзсан: 

3

Бүгд: 

75.0 хувиар санал дэмжигдлээ. 

23. Төслийн “Итгэмжлэл” гэсэн 6 дугаар бүлгийг 5 дугаар бүлэг болгон доор дурдсанаар өөрчлөн найруулах:  

 
“ТАВДУГААР БҮЛЭГ
Итгэмжлэл
 
16 дугаар зүйл. Итгэмжлэлийн зорилго
 
16.1.Итгэмжлэлийн зорилго нь худалдаан дахь техникийн саад тотгорыг арилгах, худалдааг хөнгөвчлөх, бүтээгдэхүүнд хэрэглэгчийн итгэх итгэлийг нэмэгдүүлэх, тохирлын үнэлгээний дүнг олон улс, бүс нутаг, гадаад улс болон үндэсний хэмжээнд харилцан хүлээн зөвшөөрөх нөхцөлийг бүрдүүлэхэд оршино.
 
17 дугаар зүйл. Итгэмжлэлийн тогтолцоо, 
удирдлага, зохион байгуулалт
 
17.1.Итгэмжлэлийн тогтолцоо нь итгэмжлэлийн Удирдах зөвлөл (цаашид “Удирдах зөвлөл” гэх), итгэмжлэлийн байгууллага, техникийн хороо, маргаан шийдвэрлэх комисс, итгэмжлэгдсэн тохирлын үнэлгээний байгууллага, итгэмжлэлийн шинжээчээс бүрдэнэ.
 
18 дугаар зүйл. Удирдах зөвлөл
 
18.1.Итгэмжлэлийн тогтолцооны стратеги, бодлогыг тодорхойлох, хэрэгжилтэд нь хяналт тавих үүрэг бүхий 15 гишүүнтэй, орон тооны бус Удирдах зөвлөл тохирлын үнэлгээний итгэмжлэлийн асуудал эрхэлсэн Засгийн газрын гишүүний дэргэд ажиллана.   
 
18.2.Удирдах зөвлөлийн бүрэлдэхүүнийг тохирлын үнэлгээний итгэмжлэлийн асуудал эрхэлсэн Засгийн газрын гишүүн томилно. 
 
18.3.Удирдах зөвлөлийн гишүүнд доор дурдсан байгууллагаас нэр дэвшүүлнэ:  
 
18.3.1.хүнс, хөдөө аж ахуй, уул уурхай болон эрүүл мэндийн асуудал эрхэлсэн төрийн захиргааны төв байгууллагаас тус бүр нэг;
 
18.3.2.стандартчилал, техникийн зохицуулалтын асуудал хариуцсан байгууллагаас нэг, итгэмжлэлийн байгууллагаас нэг, байгаль орчны асуудал хариуцсан төрийн захиргааны байгууллагаас нэг;
 
18.3.3.сорилт, баталгаажуулалт, техникийн хяналтын итгэмжлэгдсэн тохирлын үнэлгээний байгууллагаас тус бүр нэг;
 
18.3.4.хэрэглэгчийн эрхийг хамгаалах байгууллагаас нэг, хүнс, барилгын чиглэлээр мэргэшсэн төрийн бус байгууллагаас тус бүр нэг;
 
18.3.5.байгалийн болон техникийн шинжлэх ухааны дээд боловсролын байгууллагаас тус бүр нэг, шинжлэх ухааны академиас нэг.
 
18.4.Зөвлөлийн гишүүн нь тохирлын үнэлгээний чиглэлээр гурваас доошгүй жил ажилласан Монгол Улсын иргэн байх бөгөөд гишүүний бүрэн эрхийн хугацаа нь гурван жил байна. 
 
18.5.Удирдах зөвлөлийн ажиллах журмыг тохирлын үнэлгээний итгэмжлэлийн асуудал эрхэлсэн Засгийн газрын гишүүн батална.
 
19 дүгээр зүйл. Итгэмжлэлийн байгууллага
 
19.1.Итгэмжлэлийн байгууллага нь тохирлын үнэлгээний итгэмжлэлийн асуудал эрхэлсэн Засгийн газрын гишүүний дэргэд ажиллана.  
 
19.2.Итгэмжлэлийг энэ хуулийн 19.1-д заасан байгууллага эрхлэн гүйцэтгэх бөгөөд итгэмжлэлийн байгуулагын дүрмийг Засгийн газар батална.
 
19.3.Итгэмжлэлийн байгууллага итгэмжлэлийн бодлогыг хэрэгжүүлэх  бөгөөд дараахь бүрэн эрхтэй: 
 
19.3.1.тохирлын үнэлгээний байгууллагын чадавхийг тогтоох,  итгэмжлэл олгох, түдгэлзүүлэх, хүчингүй болгох;

 
19.3.2.итгэмжлэлийн шинжээчид тавих шаардлагыг тогтоох, шинжээч сонгон шалгаруулах, шинжээчийн эрх олгох, цуцлах;

 
19.3.3.итгэмжлэлийн лавлагаа, мэдээллийн улсын нэгдсэн санг бүрдүүлэх, хөтлөх; 
 
19.3.4. холбогдох дүрэм, журам, заавар батлах, хэрэгжилтэд хяналт тавих;

19.3.5. мэргэжил, арга зүйн туслалцаа үзүүлэх, сургалт явуулах;

 
19.3.6.олон улс, бүс нутгийн байгууллага, гадаад улстай итгэмжлэлийн үр дүнг харилцан хүлээн зөвшөөрөх, хэлэлцээрт нэгдэх, олон улсын байгууллагад гишүүнээр элсэх санал гаргах;

 
19.3.7.олон улс, бүс нутаг, гадаад улсын итгэмжлэлийн байгууллагатай хамтын ажиллагааг хөгжүүлэх.
 
19.4.Итгэмжлэлийн байгууллагын даргыг Төрийн албаны тухай хуульд заасны дагуу сонгон шалгаруулж, итгэмжлэлийн асуудал эрхэлсэн Засгийн газрын гишүүн томилж, чөлөөлнө.
 
19.5.Итгэмжлэлийн байгууллагыг гадаад, дотоодод байгууллагын дарга төлөөлнө. 
 
20 дугаар зүйл. Маргаан шийдвэрлэх комисс
 
20.1.Тохирлын үнэлгээний байгууллагаас итгэмжлэлийн талаар гаргасан маргааныг Маргаан шийдвэрлэх комисс (цаашид “Комисс” гэх) шийдвэрлэнэ.
 
20.2.Удирдах зөвлөл нь итгэмжлэлийн шийдвэртэй холбоотой маргаан үүссэн тохиолдол бүрд мэргэшсэн шинжээчдээс бүрдсэн Комиссыг байгуулж, ажиллуулна. 
 
20.3.Комиссын ажиллах журмыг Удирдах зөвлөл батална. 
 
21 дүгээр зүйл. Техникийн хороо
 
21.1.Техникийн хороо нь итгэмжлэлийн шалгуур тогтоох, тохирлын үнэлгээний байгууллагын итгэмжлэлийн шаардлага, шалгуурыг хангасан эсэх талаар дүгнэлт гаргах, техникийн зөвлөгөө өгөх чиг үүрэгтэй байна.  
21.2.Техникийн хороо нь орон тооны бус байх бөгөөд сонирхогч талуудын оролцоог тэгш хангасан байна. 
 
22 дугаар зүйл. Итгэмжлэлийн шинжээч
 
22.1.Итгэмжлэлийн шинжээч (цаашид “Шинжээч” гэх) нь тохирлын үнэлгээний байгууллагын чадавхи нь хууль болон стандарт, техникийн зохицуулалтын шалгуур үзүүлэлтэд нийцэж байгаа эсэхийг үнэлж, дүгнэлт гаргана.
22.2.Шинжээч нь дараахь шаардлагыг хангасан байна: 
 

22.2.1.энэ хуулийн 19.1-д заасан эрх бүхий байгууллагаас шинжээчийн эрх авсан, томилогдсон байх;

 


22.2.2.итгэмжлүүлэхээр хүсэлт гаргагч байгууллагатай сонирхлын зөрчилгүй байх.
 
22.3.Итгэмжлэлийн шинжээч нь үнэлгээний дүнг Итгэмжлэлийн байгууллагад тайлагнана.” гэсэн саналыг дэмжье гэсэн санал хураалт явуулъя.  
Зөвшөөрсөн: 
10

Татгалзсан: 

2

Бүгд: 

83.3 хувиар санал дэмжигдлээ. 

24. Төслийн 2 дугаар бүлгийг 6 дугаар бүлэг болгон доор дурдсанаар өөрчлөн найруулах:

 

“ЗУРГААДУГААР БҮЛЭГ
Стандартчилал, техникийн зохицуулалт, тохирлын үнэлгээний 
талаархи төрийн байгууллагын бүрэн эрх 
 
23 дугаар зүйл. Засгийн газрын гишүүний бүрэн эрх
 
23.1.Засгийн газрын гишүүн нь стандартчилал, техникийн зохицуулалт, тохирлын үнэлгээний талаар дараахь бүрэн эрхийг хэрэгжүүлнэ:
 
23.1.1.эрхэлсэн асуудлаар стандарт, техникийн зохицуулалтыг боловсруулах, хэрэгжилтэд хяналт тавих;
 
23.1.2.салбарын тохирлын үнэлгээний ажлыг хариуцан гүйцэтгэх итгэмжлэгдсэн, мэргэшсэн байгууллагыг энэ хуулийн 25.1-д заасан байгууллагын саналыг үндэслэн томилох.
 
23.2.Энэ хуулийн 23.1.1-д заасан үйл ажиллагааг хэрэгжүүлэх зорилгоор орон тооны бус салбар, хороог байгуулж болох бөгөөд үйл ажиллагааны зардлыг  улсын төсвөөс санхүүжүүлнэ.  
 
23.3.Гадаад худалдааны асуудал эрхэлсэн Засгийн газрын гишүүн энэ хуулийн 13.4, 14.2-т заасан баримт бичгийг нотолж, Дэлхийн худалдааны байгууллагад Монгол Улсын нэрийн өмнөөс мэдэгдэл гаргана.    
23.4.Стандартчилал, техникийн зохицуулалтын асуудал эрхэлсэн Засгийн газрын гишүүн энэ хуулийн 23.1-д заасан бүрэн эрхийг хэрэгжүүлэхээс гадна энэ хуулийн 25 дугаар зүйлд заасан байгууллагыг бодлогын удирдлагаар хангана.
 
24 дүгээр зүйл. Стандартчилал, техникийн зохицуулалтын байгууллагын тогтолцоо
 
24.1.Стандартчилал, техникийн зохицуулалтын байгууллагын тогтолцоо нь стандартчилал, техникийн зохицуулалтын асуудал хариуцсан төрийн захиргааны байгууллага, түүний харьяа аймаг, нийслэлийн байгууллагаас бүрдэнэ. 
 
24.2.Аймаг, нийслэлийн Засаг дарга харьяа нутаг дэвсгэртээ стандартчилал, техникийн зохицуулалтын тухай хууль тогтоомжийн биелэлтийг хангаж, тохирлын үнэлгээний байгууллагын үйл ажиллагаанд дэмжлэг үзүүлнэ.
 
25 дугаар зүйл. Стандартчилал, техникийн зохицуулалтын асуудал хариуцсан төрийн захиргааны байгууллага
 
25.1.Стандартчилал, техникийн зохицуулалтын асуудал хариуцсан төрийн захиргааны байгууллага төрөөс стандартчилал, техникийн зохицуулалт, тохирлын үнэлгээний талаар баримтлах бодлогыг боловсруулах, хэрэгжүүлэх, эрхэлсэн асуудлын хүрээнд мэргэжил, арга зүйн удирдлагаар хангах чиг үүргийг хэрэгжүүлнэ.

 
25.2.Стандартчилал, техникийн зохицуулалтын асуудал хариуцсан төрийн захиргааны байгууллагын даргыг Төрийн албаны тухай хуульд заасны дагуу сонгон шалгаруулж, Засгийн газар томилж, чөлөөлнө. 
 
25.3.Стандартчилал, техникийн зохицуулалтын асуудал хариуцсан төрийн захиргааны байгууллага дараахь бүрэн эрхийг хэрэгжүүлнэ: 
 

25.3.1.стандартчилал, техникийн зохицуулалт, тохирлын үнэлгээний хөтөлбөр, дүрэм, журам, заавар боловсруулах, батлах;
 
25.3.2.үндэсний стандартыг батлах, бүртгэх, түүний албан ёсны эхийг хадгалах, олон нийтэд мэдээлэх, түгээх; 
 
25.3.3.тохирлын үнэлгээг энэ хуульд заасны дагуу явуулах, эрдэнийн чулууны чанарын улсын хяналт тавих;
 
25.3.4.хариуцсан асуудлаар олон улсын байгууллагад гишүүнээр элсэх санал гаргах, олон улс, бүс нутаг, гадаад улсын холбогдох байгууллагатай хамтын ажиллагааг хөгжүүлэх, тохирлын үнэлгээний үр дүнг харилцан хүлээн зөвшөөрөх;
 
25.3.5.стандартчиллын техникийн хороодыг байгуулах, үйл ажиллагааг зохицуулах, дэмжлэг үзүүлэх;
 
25.3.6.хариуцсан асуудлаар төлбөртэй ажил, үйлчилгээ эрхлэх, сургалт явуулах;
 
25.3.7.стандартчилал, техникийн зохицуулалт, тохирлын үнэлгээний чиглэлээр шинжлэх ухаан, технологийн судалгаа, шинжилгээ хийх, энэ хуулийн 25.3.6-д заасан ажил, үйлчилгээг аж ахуйн нэгж, байгууллага, төрийн бус байгууллагаар гэрээний үндсэн дээр гүйцэтгүүлэх;

 
25.3.8.стандарт, техникийн зохицуулалт, тохирлын үнэлгээтэй  холбогдох лавлагаа, мэдээллээр олон улсын байгууллагыг хангах;
 
25.4.Стандартчилал, техникийн зохицуулалтын асуудал хариуцсан төрийн захиргааны байгууллага нь чанартай бүтээгдэхүүн үйлдвэрлэгчийг урамшуулах, чанарын талаархи олон нийтийн мэдлэгийг дээшлүүлэх зорилгоор үндэсний чанарын шагнал олгох үйл ажиллагааг зохион байгуулж болно. 
 
26 дугаар зүйл. Аймаг, нийслэлийн стандартчилал, техникийн зохицуулалтын байгууллага
 
26.1.Аймаг, нийслэлийн стандартчилал, техникийн зохицуулалтын байгууллага нь дараахь бүрэн эрхтэй:
 
26.1.1.тохирлын үнэлгээг энэ хуульд заасны дагуу явуулах; 
26.1.2.стандарт, техникийн зохицуулалтын улсын мэдээллийн салбар санг ажиллуулах;
 
26.1.3.иргэн, аж ахуйн нэгж, байгууллагад стандарт боловсруулах талаар арга зүйн зөвлөгөө өгөх;
 
26.1.4.энэ хуулийн 25.3.6-д заасан үйл ажиллагааг эрхлэх.
 
26.2.Аймаг, нийслэлийн стандартчилал, техникийн зохицуулалтын байгууллагын даргыг Төрийн албаны тухай хуульд заасны дагуу сонгон шалгаруулж аймаг, нийслэлийн Засаг даргатай зөвшилцсөний үндсэн дээр  стандартчилал, техникийн зохицуулалтын асуудал хариуцсан төрийн захиргааны байгууллагын дарга томилж, чөлөөлнө.
 
27 дугаар зүйл. Иргэн, аж ахуйн нэгж, байгууллага
 
27.1.Иргэн, аж ахуйн нэгж, байгууллага стандартчилал, техникийн зохицуулалт, тохирлын үнэлгээний талаар дараахь эрхтэй:
 
27.1.1.бүтээгдэхүүн, үйлчилгээний чанарыг дээшлүүлэх чиглэлээр дэвшилтэт стандарт, менежментийн тогтолцоог нэвтрүүлэх, тохирлын үнэлгээнд хамрагдах;
 
27.1.2.стандарт боловсруулахад оролцох;

27.1.3.стандарт, стандартчиллын хөтөлбөрийн төсөлд санал өгөх.
 
27.2.Иргэн, аж ахуйн нэгж, байгууллага стандартчилал, техникийн зохицуулалт, тохирлын үнэлгээний талаар дараахь үүрэгтэй:
 
27.2.1.стандарт, техникийн зохицуулалтад тогтоосон шаардлагын дагуу бүтээгдэхүүний аюулгүй байдлыг хангах;
 
27.2.2.стандартыг боловсруулах, бүтээгдэхүүнийг тохирлын үнэлгээнд хамруулах, түүнтэй холбогдон гарах зардлыг санхүүжүүлэх;
 
27.2.3.стандарт, техникийн зохицуулалт, тохирлын үнэлгээний асуудлаар холбогдох дүрэм, журам, баримт бичиг боловсруулах чиглэлээр ажилтнаа чадавхижуулах.

27.3. Иргэн, аж ахуйн нэгж, байгууллагын боловсруулсан стандартын төсөл нь хууль тогтоомж, техникийн зохицуулалт болон үйлдвэрлэгч, хэрэглэгчийн эрх ашигт харшлаагүй, нийтийн ашиг сонирхол, хүний эрүүл мэнд, хүрээлэн байгаа орчин, улс орны аюулгүй байдалд хохирол учруулахааргүй байна. 
 
28 дугаар зүйл. Мэдээллийн сан
 
28.1.Стандарт, техникийн зохицуулалтын улсын мэдээллийн нэгдсэн сан (цаашид “Мэдээллийн сан” гэх)-г бүрдүүлэх, баримт бичгийг бүртгэх, хадгалах, хамгаалах, мэдээлэх, хэвлэх, энэ хуулийн 8.1.1, 8.1.3-т заасан баримт бичгийг  борлуулах үйл ажиллагааг стандартчилал, техникийн зохицуулалтын асуудал хариуцсан төрийн захиргааны байгууллагын Мэдээлэл, лавлагааны төв эрхлэн гүйцэтгэнэ.
 
28.2.Мэдээллийн санд стандартчиллын баримт бичиг, техникийн зохицуулалт, тохирлын үнэлгээний журам, гэрээ хэлэлцээр болон холбогдох техникийн баримт бичгийн албан ёсны эх, эсхүл хуулбар хувийг хадгална.
 
28.3.Мэдээллийн сан нь цаасан болон цахим хэлбэртэй байна. 
 
28.4.Техникийн зохицуулалтыг мэдээллийн санд байршуулснаас хойш хуанлийн 10 хоногийн дотор олон нийтийн мэдээллийн хэрэгслээр нийтэд мэдээлнэ.” гэсэн саналыг дэмжье гэсэн санал хураалт явуулъя.  
Зөвшөөрсөн: 

75.0 хувиар санал дэмжигдлээ. 

25. Төслийн 24 дүгээр зүйлийг 29 дүгээр зүйл болгон доор дурдсанаар өөрчлөн найруулах:

 
29 дүгээр зүйл. Төрийн хяналт
 
29.1.Стандартчилал, техникийн зохицуулалт, тохирлын үнэлгээний итгэмжлэлийн төрийн хяналтыг Төрийн хяналт шалгалтын тухай хуулийн 9 дүгээр зүйлд заасан байгууллага хэрэгжүүлнэ.
 
29.2.Энэ хуулийн 29.1-д заасан хяналтын байгууллага Төрийн хяналт шалгалтын тухай хуулийн 10.9-д зааснаас гадна дараахь хяналтыг хэрэгжүүлнэ:
 
29.1.1.стандартчилал, техникийн зохицуулалт, тохирлын үнэлгээний итгэмжлэлийн тухай хууль тогтоомж, техникийн зохицуулалтын хэрэгжилтэд хяналт тавих;
 
29.1.2.энэ хуулийн 13.2-т заасан бүтээгдэхүүнийг тохирлын үнэлгээнд хамруулсан эсэхэд хяналт тавих;
 
29.2.Энэ хуулийн 29.1-д заасан хяналтыг хэрэгжүүлэх улсын байцаагч нь стандартчилал, техникийн зохицуулалт, тохирлын үнэлгээний чиглэлээр сургалтад хамрагдаж, гэрчилгээ авсан байна.
 
29.3.Стандартчилал, техникийн зохицуулалт, тохирлын үнэлгээний төрийн хяналтыг хэрэгжүүлэх эрх бүхий байгууллага нь хяналтын үр дүнг энэ хуулийн 25.1-д заасан байгууллагад жил бүр тайлагнана.
 
29.4.Энэ хуулийн 29.1-д заасан хяналт нь бүтээгдэхүүнийг зах зээлд нийлүүлснээс хойшхи үе шатанд хамаарна.” гэсэн саналыг дэмжье гэсэн санал хураалт явуулъя.  
Зөвшөөрсөн: 
9

Татгалзсан: 

3

Бүгд: 


12
75.0 хувиар санал дэмжигдлээ. 

26. Төслийн 25 дугаар зүйлийг 30 дугаар зүйл болгон доор дурдсанаар өөрчлөн найруулах:

 

“30 дугаар зүйл. Стандартчилал, техникийн зохицуулалт, тохирлын
                     үнэлгээний итгэмжлэлийн үйл ажиллагааны санхүүжилт
 
30.1.Стандартчилал, техникийн зохицуулалтын асуудал хариуцсан төрийн захиргааны байгууллага, түүний харьяа аймаг, нийслэлийн байгууллага, итгэмжлэлийн байгууллагын энэ хуульд заасан бүрэн эрхээ хэрэгжүүлэхтэй холбогдсон зардал, итгэмжлэлийн удирдах зөвлөл, стандартчиллын болон итгэмжлэлийн техникийн хороо, итгэмжлэлийн маргаан шийдвэрлэх комисс, итгэмжлэлийн шинжээчийн үйл ажиллагаатай холбогдсон зардал, олон улсын байгууллагын гишүүний татварыг улсын төсвөөс, энэ хуулийн 25.3.7-д заасан шинжлэх ухаан, технологийн судалгаа, шинжилгээний зардлыг Шинжлэх ухаан, технологийн сангаас тус тус санхүүжүүлнэ.   
 
30.2 Стандартчилал, техникийн зохицуулалтын асуудал эрхэлсэн Засгийн газрын гишүүн нь Төсвийн тухай хуулийн 46.2-т заасан журмын дагуу үндсэн үйл ажиллагааны нэмэлт орлогоос стандартчилал, техникийн зохицуулалтын техникийн шинэчлэл, хүний нөөцийн чадавхийг бэхжүүлэх зардлыг санхүүжүүлнэ.  
 
30.3.Итгэмжлэлийн үйл ажиллагааны санхүүжилт нь энэ хуулийн 30.1-д зааснаас гадна дараахь эх үүсвэрээс бүрдэнэ:
 
30.3.1.итгэмжлэлийн ажил, үйлчилгээний хураамж;

30.3.2.олон улсын байгууллага, хандивлагч орны хандив, тусламж.
 
30.4.Энэ хуульд заасан төлбөртэй ажил, үйлчилгээний төлбөрийн жишиг хэмжээг стандартчилал, техникийн зохицуулалт, тохирлын үнэлгээний итгэмжлэлийн асуудал эрхэлсэн Засгийн газрын гишүүн тогтооно.” гэсэн саналыг дэмжье гэсэн санал хураалт явуулъя.  
Зөвшөөрсөн: 
12

Татгалзсан: 

0

Бүгд: 


12
100 хувиар санал дэмжигдлээ. 

27. Хуулийн төслийн нэрийг “Стандартчилал, техникийн зохицуулалт, тохирлын үнэлгээний итгэмжлэлийн тухай” гэж өөрчлөх саналыг дэмжье гэсэн санал хураалт явуулъя.  
Зөвшөөрсөн: 
11

Татгалзсан: 

1

Бүгд: 


12
91.7 хувиар санал дэмжигдлээ. 

28. Төслийн 7 дугаар бүлгийн гарчгийг “Төрийн хяналт, санхүүжилт” гэж өөрчлөн, “Стандартчилал, техникийн зохицуулалт, итгэмжлэлийн санхүүжилт” гэсэн 25 дугаар зүйлийг уг бүлэгт оруулах гэсэн саналыг дэмжье гэсэн санал хураалт явуулъя.  
Зөвшөөрсөн: 
11

Татгалзсан: 

1

Бүгд: 


12
91.7 хувиар санал дэмжигдлээ. 

29. Төсөлд хэсэг, заалт нэмсэн, хассантай холбогдуулан бусад хэсэг, заалтын дугаарыг өөрчлөх гэсэн саналыг дэмжье гэсэн санал хураалт явуулъя.  
Зөвшөөрсөн: 
10

Татгалзсан: 

2

Бүгд: 


12
83.3 хувиар санал дэмжигдлээ. 

30. Хуулийг 2018 оны 07 дугаар сарын 01-ний өдрөөс эхлэн дагаж мөрдөхөөр хугацааг тогтоох гэсэн саналыг дэмжье гэсэн санал хураалт явуулъя.  
Зөвшөөрсөн: 
10

Татгалзсан: 

2

Бүгд: 


12
83.3 хувиар санал дэмжигдлээ. 

Стандартчилал, техникийн зохицуулалт, итгэмжлийн тухай хуулийн шинэчилсэн найруулгын төсөлтэй хамт өргөн мэдүүлсэн хуулийн төслүүдийн талаархи саналын томьёоллуудаар санал хураалт явуулав. 
Нэг. Эрүүл мэндийн тухай хуульд өөрчлөлт оруулах тухай хуулийн төсөл.
Д.Дамба-Очир: - 1. Төслийн 1 дүгээр зүйлийг “Эрүүл мэндийн тухай хуулийн 8 дугаар зүйлийн 8.1.16 дахь заалтыг хүчингүй болсонд тооцсугай.” гэсэн саналыг дэмжье гэсэн санал хураалт явуулъя.  
Зөвшөөрсөн: 
10

Татгалзсан: 

2

Бүгд: 


12
83.3 хувиар санал дэмжигдлээ. 

2. Дээрх саналтай холбогдуулан хуулийн төслийн нэрийг “Эрүүл мэндийн тухай хуулийн зарим заалтыг хүчингүй болсонд тооцох тухай” гэж өөрчлөх саналыг дэмжье гэсэн санал хураалт явуулъя.  
Зөвшөөрсөн: 
9

Татгалзсан: 

3

Бүгд: 


12
75.0 хувиар санал дэмжигдлээ. 

Хоёр. Боловсролын тухай хуульд өөрчлөлт оруулах тухай хуулийн төсөл. 

Д.Дамба-Очир: - 1.  Төслийн 1 дүгээр зүйлийг “Боловсролын тухай хуулийн 11 дүгээр зүйлийн 11.3 дахь хэсгийг хүчингүй болсонд тооцсугай.” гэсэн саналыг дэмжье гэсэн санал хураалт явуулъя.  
Зөвшөөрсөн: 
10

Татгалзсан: 

2

Бүгд: 


12
83.3 хувиар санал дэмжигдлээ. 

2. Дээрхи саналтай холбогдуулан хуулийн төслийн нэрийг “Боловсролын тухай хуулийн зарим хэсгийг хүчингүй болсонд тооцох тухай” гэж өөрчлөх саналыг дэмжье гэсэн санал хураалт явуулъя.  
Зөвшөөрсөн: 
10

Татгалзсан: 

2

Бүгд: 


12
83.3 хувиар санал дэмжигдлээ. 


Байнгын хорооноос гарах санал, дүгнэлтийг Улсын Их Хурлын гишүүн Д.Тэрбишдагва Улсын Их Хурлын чуулганы нэгдсэн хуралдаанд танилцуулахаар тогтов. 

Хуралдаан 1 цаг 39 минут үргэлжилж, 19 гишүүнээс 14 гишүүн ирж, 73.7  хувийн ирцтэйгээр 11 цаг 21 минутад өндөрлөв. 

Тэмдэглэлтэй танилцсан: 


ЭДИЙН ЗАСГИЙН 


БАЙНГЫН ХОРООНЫ 


ДАРГА






Д.ДАМБА-ОЧИР

Тэмдэглэл хөтөлсөн: 


ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД
МОНГОЛ УЛСЫН ИХ ХУРЛЫН 

2017 ОНЫ НАМРЫН ЭЭЛЖИТ ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 12 ДУГААР САРЫН 13-НЫ ӨДӨР /ЛХАГВА ГАРАГ/-ИЙН 

ХУРАЛДААНЫ ДЭЛГЭРЭНГҮЙ

ТЭМДЭГЛЭЛ
Хуралдаан 09 цаг 42 минутад эхлэв.

Д.Дамба-Очир: - Б.Ууганцэцэгээ ажлын хэсгийнхнээ оруулчих. Гишүүдийнхээ энэ өдрийн амар амгаланг айлтгая. Ирц 52.6 хувьтай байгаа учраас өнөөдрийн Эдийн засгийн байнгын хорооны хурлын ажиллагааг эхлүүлье. 

Өнөөдөр Байнгын хороонд хэлэлцэх асуудал Стандартчилал, техникийн зохицуулалт, итгэмжлэлийн тухай хуулийн төсөл болон холбогдох бусад хуулийн төслүүд. Анхны хэлэлцүүлгийг явуулна. 

Ажлын хэсгийг таницуулчихъя. Өнөөдрийн хэлэлцэж байгаа асуудалтай холбогдуулж ажлын хэсэг ирсэн байна. Г.Гантөмөр Стандарт, хэмжил зүйн газрын дарга, Б.Билгүүн Стандарт, хэмжил зүйн газрын дэд дарга, В.Ганзориг Стандарт, хэмжил зүйн газрын Бүтээгдэхүүний тогтолцооны баталгаажуулалтын газрын дарга, Г.Өнөржаргал  Стандарт, хэмжил зүйн газрын Стандартчилал, тохирлын үнэлгээний бодлогын газрын дарга, С.Ганцэцэг Стандарт, хэмжил зүйн газрын Итгэмжлэлийн газрын дарга, З.Мөнхбат Стандарт, хэмжил зүйн газрын ахлах мэргэжилтэн. Ийм хүмүүс ирсэн байна. 


Хэлэлцэж байгаа асуудалтай холбогдуулж ажлын хэсэг гарсан байгаа. Ажлын хэсгийн ахлагчаар манай Д.Тэрбишдагва гишүүн ажиллаж байгаа. Ажлын хэсгийн дүгнэлтийг Д.Тэрбишдагва гишүүн танилцуулна. 

Д.Тэрбишдагва: - Баярлалаа. Байнгын хорооны дарга, Байнгын хорооны эрхэм гишүүд ээ, 


Стандартчилал, техникийн зохицуулалт, итгэмжлэлийн тухай хуулийн шинэчилсэн найруулгын төслийг Улсын Их Хурлын чуулганаар хэлэлцүүлэх, бэлтгэл хангах Байнгын хорооны санал, дүгнэлтийн төсөл боловсруулах үүрэг бүхий ажлын хэсгийг тус Байнгын хороо 2017 оны 17 дугаар тогтоолоор байгуулсан билээ. 


Ажлын хэсгийг миний бие ахалж, Улсын Их Хурлын гишүүн Л.Болд, Улсын Их Хурлын гишүүн Д.Дамба-Очир, Улсын Их Хурлын гишүүн Ц.Мөнх-Оргил, М.Оюунчимэг, Л.Элдэв-Очир нар оролцож ажиллалаа. 


Ажлын хэсэг дэд ажлын хэсэг байгуулж бас нэлээн ажиллалаа. Ажлын хэсэг 3 удаа хуралдаж хуулийн төслийн зүйл, заалт тус бүрээр хэлэлцэж ярилцсан. Ингээд нийт 34 саналын томьёолол боловсруулан Байнгын хуралдаанаар санал хураалгахаар оруулж байна. 

Саналын томьёоллыг ерөнхийд багцалж дүгнэвэл дараахь чиглэлийн асуудлыг хамарч байгаа юм. Үүнд, 

Нэгдүгээрт. Техникийн зохицуулалтыг Засгийн газар хуулиар тусгайлан эрх олгосон тохиолдолд асуудал эрхэлсэн Засгийн газрын гишүүн батлахаар төсөлд тусгасан нь хоёрдмол, тодорхойгүй байдал үүсгэж байсан тул техникийн зохицуулалтыг зөвхөн Засгийн газар баталж, түүнийг хэрэгжүүлэхтэй холбогдсон журмыг эрхэлсэн сайд нь батлахаар өөрчиллөө. 

Хоёрт нь, итгэмжлэлийн байгууллагыг Стандарт, хэмжил зүйн газрын дэргэд байхаар төсөлд тусгасан байсныг өөрчилж түүний бие даасан хараат бус байдлыг хангах зорилгоор асуудал эрхэлсэн сайдын дэргэд ажиллах дүрмийг Засгийн газар баталж, даргыг нь эрхэлсэн сайд нь томилж, чөлөөлөхөөр. 


Гуравт, аж ахуйн нэгж, байгууллагын стандартыг Стандартчилал, техникийн зохицуулалтын асуудал хариуцсан төрийн захиргааны байгууллагад бүртгүүлснээр уг стандарт хүчин төгөлдөр болохоор төсөлд тусгасан байсныг тухайн аж ахуйн нэгж, байгууллагын стандарт нь үндэсний стандартад нийцсэн байх шаардлагыг хуулиар тавьж, стандартын байгууллага зөвхөн бүртгэдэг байхаар төслийг өөрчилсөн. 


Дөрөвт, стандартчилал, техникийн зохицуулалтын асуудал хариуцсан төрийн захиргааны байгууллагын удирдлагыг байгалийн болон техникийн ухааны мэргэжилтэй, төрийн албанд 10-аас доошгүй, мэргэжлээрээ 5-аас доошгүй жил ажилласан хүнийг томилохоор төсөлд тусгасан байсныг шинэчлэн батлагдсан Төрийн албаны тухай хуульд нийцүүлэн тухайн албан тушаалтныг Төрийн албаны тухай хуульд заасны дагуу сонгон шалгаруулж томилохоор өөрчилсөн. 


Тавд, тохирлын үнэлгээ хийх, мэргэшсэн шинжээчийн гүйцэтгэх үүрэг, түүнд тавих шаардлагыг төсөлд нэмж тусгасан. 


Зургаа. Хуулийн төсөлд итгэмжлэл гэсэн нэр томьёо хэрэглэсэн нь Иргэний хуульд заасан төлөөллийг хэрэгжүүлэх итгэмжлэлтэй андуурагдаж байсан тул “тохирлын үнэлгээний итгэмжлэл” гэж тодотгон томьёолж. Үүнтэй холбоотойгоор хуулийн төслийн нэрийг Стандартчилал, техникийн зохицуулалт, тохирлын үнэлгээний итгэмжлэлийн тухай хууль гэж өөрчилсөн. 

Долоо. Төслийн зарим залтыг Төсвийн тухай, Засгийн газрын тусгай сангийн тухай хуульд нийцүүлэн өөрчилсөн. 


Найм. Хуулийн төслийг бүтцийн хувьд эхлээд иргэн, аж ахуйн нэгжид үзүүлэх үйлчилгээ буюу үйл ажиллагааны талаархи зохицуулалтыг оруулж дараа нь байгууллагуудын бүрэн эрх, чиг үүргийг дурдах нь зохимжтой. Төслийн бүтэц, дарааллыг өөрчилсөн. 


Ес. Нэр томьёоны хэсэгт тайлбарласан боловч төсөлд хэрэглээгүй зохицуулалт болгож оруулаагүй нэр томьёонуудыг хасаж салаа утгатай, ойлгомжгүй зүйл, хэсэг, заалтуудыг тодорхой болгож найруулах зэрэг өөрчлөлтүүдийг оруулсан болно. 


Хуулийн төсөлд техникийн зохицуулалтыг Засгийн газар батлахаар тусгасан. Гэхдээ Улсын Их Хурлаас нэг удаа техникийн зохицуулалтын жагсаалтыг баталж гэрээ, хүрээ, хязгаарыг нь тогтоох шаардлагатай гэж үзэж Улсын Их Хурлын тогтоолын төслийг боловсруулж хэлэлцүүлэхээр төлөвлөж байна. 

Түүнчлэн шилжилтийн хугацааны зохицуулалтыг агуулсан хуулийг дагаж мөрдөх журмын тухай хуулийн төслийг боловсруулж хэлэлцүүлнэ. 


Эдгээрээс гадна хуулийн төслийн нэр өөрчлөгдсөнтэй холбогдуулан зөрчлийн тухай хуульд өөрчлөлт оруулах тухай, итгэмжлэлийн байгууллагын бие даасан байдлыг хангах зорилгоор Засгийн газрын тухай хуульд нэмэлт, өөрчлөлт оруулах тухай хуулийн төслүүдийг боловсруулж хэлэлцүүлэх шаардлага үүсэж байгаа болно. 


Ажлын хэсгээс боловсруулсан саналуудаар санал хураан дэмжиж өгөхийг Та бүхнээс хүсэж байна. 


Анхаарал тавьсанд баярлалаа. 


Д.Дамба-Очир: - Ажлын хэсгийн ахлагч Д.Тэрбишдагва гишүүн чинь Шадар сайд байсан. Стандарт, хэмжил зүйн газар бол өөрийнх нь удирдлагад нь байсан. Энэ хуулийг ахалж байгаагийн хувьд их ойрхон салбар нь өөрийнх нь удирдаж байсан салбар гэж ойлгож байгаа. 

Асуух асуулттай гишүүд байвал нэрсээ өгөх үү? Хууль санаачлагчаас болон ажлын хэсгээс асуух асуулттай гишүүд. Ж.Бат-Эрдэнэ гишүүнээр тасаллаа. Б.Ундармаа гишүүн асуултаа тавья. 

Б.Ундармаа: - Өглөөний мэнд хүргэе. 

Тэгээд өнөөдөр энэ Стандартчилал, техникийн зохицуулалт, итгэмжлэлийн тухай хууль бол бас цаг үеэ олсон их чухал хууль. Тэгээд үүнийг оруулж ирж байгаад талархаж байна. Тэгээд нэг зүйлийг бол одоо хууль санаачлагч болон ажлын хэсгээс асууя. 


Ер нь хувийн хэвшлийнхнийгээ яаж дэмжиж байгаа юм бэ? Яг цагаа болоод ирэхэд бол бас аягүй хүндрэлүүд маш ихээр гардаг. Жишээлбэл, одоо энэ эдийн засгийн хямралтай энэ амаргүй үед аж ахуйн нэгжүүд дээр янз бүрийн зөвшөөрөл. Мөн стандарт нэрээр юм уу, одоо шахалт дарамтууд байна гэдэг. Тэгэхээр би бол ямар нэгэн одоо архины үйлдвэр юм уу, тэр бусад тэр пивоны үйлдвэрүүдийн асуудлыг бол энд яриагүй. 

Хамгийн гол нь гээд тэгэхэд гаднаас импортоор орж ирж байгаа бүтээгдэхүүн дээр бол одоо Баруун Европын, жишээлбэл Азийн, одоо энэ Японы энэ шаардлага хангасан бараа, бүтээгдэхүүнүүд дээр заавал нэг ийм юуг нь, одоо ярлык хадаж бүгдэд нь наана гэсэн ийм зааварчлагаанууд яваад байдаг. Гэтэл улирлын чанартай Монгол оронд маань энэ бол бас их нэлээн хүндрэл байдаг. Үүнийг одоо зөв зүйтэй ямар зохицуулалт байж бас болох вэ? Бүтээгдэхүүний одоо тэр орц, найрлага, хэрэглээг одоо сурталчилсан, зааварласан ийм наалтууд байдаг. 

Ер нь хувийн хэвшлийнхнээрээ яг ямар ямар заалтууд дээрээ яаж бодитойгоор дэмжиж байгаа юм бэ гэсэн ийм асуулт байна. 


Д.Дамба-Очир: - Асуултад хариулъя. Д.Тэрбишдагва гишүүн хариулъя. Дараа нь тэгээд нэмээд ажлын хэсгийнхэн хариулаад яваарай. 

Д.Тэрбишдагва: - Энэ хууль боловсруулагдаж гарснаар энэ аж ахуйн үйл ажиллагааны дарамтыг аль болохоор багасгах л үүднээс хуулийн үндсэн зорилго л доо. Төслийн бизнесийн үйл ажиллагааны цар хүрээ нь хүний нөөцөөс хамаарсан хориг, хязгаарлалт байхгүй. Хууль дээр хамаарсан хориг, хязгаарлалт байхгүй болсон. Зөвхөн чадавхийг үнэлэх замаар олон улс, бүс нутаг, гадаад оронд хүлээн зөвшөөрсөн асуудлыг дэмжихээр тусгасан байгаа. Өөрөөр хэлэх юм бол ерөөсөө л чадавхийг нь үнэлээд олон улс, бүс нутагт гадаад оронд хүлээн зөвшөөрөгдсөн асуудал байх юм бол тэр дээр саад тотгор гаргаж дахин шалгалт, дахин янз янзын хүндрэл учруулахгүйгээр шууд хүлээн зөвшөөрөгдөхөөр тусгасан нь бол одоо их давуу талтай байгаа. 

Төрөөс үйлдвэржилтийг дэмжих, экспортын тэргүүлэх салбарын бүтээгдэхүүнийг бий болгоход чиглэсэн чанарын дэд бүтцийн тогтолцоог бэхжүүлэх шаардлагатай байна гэсэн судалгааны дүнд үндэслэн “Үндэсний чанарын хөтөлбөр” боловсруулсан байгаа юм. “Үндэсний чанарын хөтөлбөр” дээр тулгуурласан байгаа. Засгийн газрын 2016 оны 34 дүгээр тогтоолоор энэ чанарын хөтөлбөр батлагсан. 


Тэгээд энэ хууль өөрөө батлагдсанаар. Өөрөөр хэлэх юм бол чанарын үндэсний хөтөлбөр иж бүрэн хэрэгжих боломжтой болж байгаа. Чанарын хөтөлбөр хууль батлахдаа аваачаад хэрэгжих боломж муутай байсан бол энэ хууль батлагдсанаар 2016 оны 34 дүгээр тогтоолоор батлагдсан “Үндэсний чанарын хөтөлбөр” иж бүрэн хэрэгжих нөхцөл гээд ингээд хууль батлагдсанаар бизнесийн үйл ажиллагааг аль болохоор дэмжих, саад тотгор, хүнд суртлыг арилгах л зориулалттай батлагдсан хууль даа. Батлагдах хууль л даа. Нэмж хэлэх юм байна уу, байхгүй юу. 

Д.Дамба-Очир: - 2 дугаар микрофоныг өгье. 


Г.Гантөмөр: - Б.Ундармаа гишүүний асуултад нэмж хоёр зүйл тодотгож хэлье гэж бодож байгаа юм. Хамгийн гол дэмжлэг бол олон улсынхаа жишгийн дагуу стандартыг сонгон хэрэглэх хэлбэрт оруулж байгаа юм. Одоо бол 6200 стандарт одоо улсын хэмжээнд мөрдөгдөхөөр байж байгаа. Хэрвээ энэ хууль гараад батлагдах юм бол энэ 6200 стандарт бүгдээрээ сонгон хэрэглэх статустай болно. Бүгдээрээ тийм болно. 

Тэгээд зөвхөн техникийн зохицуулалтад, тэр аюулгүй байдал тогтоож байгаа объектод хамаарах стандартууд тэр ишлэлд, зөвхөн түүнд заавал мөрдөхөөр орно. Ийм учраас бизнесийнхэн бол хуучин одоо Монгол Улсын ийм стандарт, ингээд MNS гаргалаа. 

Одоогийн байж байгаа хувь бол 49.0 хувь нь заавал байгаа. Тийм. 6200-гийн 59.0 нь одоо статустайгаа. Тийм. 3000 стандарт. 

Энэ өөрөө бол бизнес эрхлэгчдийн. Тэгээд өөрөөр хэлбэл стандартыг өөрөө тэр байгууллагынхаа чадавхиас хамаараад олон улсыг хэрэглэх үү, үндэснийхийг хэрэглэх үү, гадаад орныхыг хэрэглэх үү гэдэг бизнесийн өөрийнх нь чадавхид нь одоо нийцүүлж тийм боломж олгож байгаа. 


Хоёрдугаарт нь, тэр хил гаалиар орж ирэх. Б.Ундармаа гишүүний асуулт дээр. Үнэхээр одоо бизнесийнхэн дээр бол хил гаалиар орж ирэхэд янз бүрийн одоо нөгөө тохирлын гэрчилгээтэйгээ нийцэж байна уу, үгүй юу гээд давхар давхар хяналтууд их явдаг байсан. Энэ хуульд бол тэр хил гаалиар ордог чанарын тэмдэг, аюулгүй байдлыг тэмдэг гэдэг тэр бүх зохицуулалтуудыг тусгай гэрээ хэлэлцээрээр. Худалдааныхаа байгууллага, олон улс, бүс нутаг, хөрш орнуудтайгаа байгуулаад тэр хүрээндээ харилцан хүлээн зөвшөөрөх хэлэлцээр байгуулаад энэ дээр бол хөнгөлөлт үзүүлж байгаа. Тэгээд үүгээр орж ирж байгаа яг энэ гэрээ хэлэлцээрт нийцсэн бараа, бүтээгдэхүүнийг бол дахин дахин хамруулах шаардлагагүй ийм зохицуулалтыг одоо оруулж ирж байгаа. Энэ бол ялангуяа экспортод гаргаж байгаа импортоор одоо бизнес эрхэлж байгаа байгууллагууд бол маш их хөнгөлөлттэй болно гэсэн ийм зүйл нэмж хэлье. 

Д.Дамба-Очир: - Ж.Ганбаатар гишүүн асуултаа тавья. 


Ж.Ганбаатар: - Би сая бас нэг ойлголттой болох гээд дундуур нь бас микрофонгүй хоёр гурван юм асуучихлаа. Уучлаарай. 

Би зүгээр Хууль тогтоомжийн тухай хуулийг энэ хууль хэр мөрдсөн бэ? Үүнийг асууя. Өргөн барихаасаа өмнө Хууль тогтоомжийн тухай хуулийг хэр мөрдсөн бэ? Яагаад энэ иргэд, хүмүүс мэдээлэлгүй байна. Үүнийг хэрвээ сайн дагаж мөрдсөн бол мэдээлэл сайтай л байх ёстой. Тодруулна. 

6200 стандартаас 3000-ыг нь заавал дагаж мөрдөнө. Үлдсэн 3200-г нь бол сонгон хэрэглэх боломжтой гэж ойлголоо. Зөв үү? Яг зөв үү гэдгийг энд хэлж өгөөч. 

Үйлдвэрлэл худалдаанд үндэслэлгүйгээр саад учруулахгүй байх гэж 3.2.4-т өөрчилж оруулж байгаа юм шиг байна. 3.2.4-т үйлдвэрлэл худалдаанд үндэслэлгүйгээр саад учруулахгүй байх. Учруулсан тохиолдолд яах юм? Санкц гэж уг нь хуульд байна уу? Би эргүүлээд санкц бол олж харахгүй байна л даа. 

Би ер нь их олон удаа яг үүнийг асууж байгаа юм. Манайх ер нь хууль. Яг төрийн байгууллагынхан бол ерөөсөө хариуцлага хүлээдэггүй хуультай. Хуульд ерөөсөө хариуцлага заадаггүй. Жирийн ард иргэд бол одоо маш олон хуулиар хариуцлага хүлээж байгаа шүү дээ. Тийм ээ. Маш олон хуулиар. Өнөөдрийн Зөрчлийн тухай хууль бол яг жижиг, дунд үйлдвэр эрхлэгч нар, иргэдэд бол бараг шүүхийн шийдвэргүй прокурорын тогтоолоор л бараг маш их мөнгөн торгуулиуд ирж байгаа. Энэ дарамтууд чинь нэмэгдэх юм биш үү гэж. 

Тэгээд энэ хууль батлагдсанаараа. Яг тодорхой асууя. Энэ хууль батлагдсанаараа өмнөхөөсөө юу сайжирч байгаа юм. Юу нь дээшилж байгаа юм. 6200 стандартыг заавал дагаж мөрддөг байсныг талыг нь сонгон хэрэглэх боломжтой болголоо гэж л ойлголоо. Бүс нутгийн хэмжээнд, олон улсын хэмжээнд байгаа стандартуудаас. Одоо миний ойлгож байгаагаар бол ингээд юу гэдэг юм Орос Улсад юм уу, Солонгост юм уу, Хятадад хэрэглэж байгаа стандартыг би өөрөө аваад хэрэглэх энэ боломжийг аж ахуйн нэгж, иргэдэд олгож байна гэж ойлгогдож байгаа. 

Тэгээд заавал дагаж мөрдөх стандартын жагсаалтыг сая Д.Тэрбишдагва дарга хэлэх шиг боллоо. Сайд батална гэж. Би одоо буруу ойлгов уу, зөв ойлгов уу? Ямар ч мэдээлэлгүй байгаа шүү. Бид нар бол ямар ч. Ажлын хэсгийнхэн бол мэдээлэл байгаа байх шүү. Эртээд би Ц.Мөнх-Оргил гишүүнийг чуулган дээр яг энэ талаар ярьж байхыг би бас сонссон. Гэхдээ бид нарт бол ямар ч мэдээлэл алга. 

Хууль тогтоомжийн тухай хуулийг ягштал барьсан юм уу? Нэг удаа хэлэлцүүлэг хийсэн үү? Хаана хийсэн юм. Хэдэн хүнтэй хийсэн бэ? Ямар ямар газраас судалгаа авсан бэ? Хууль тогтоомжийн тухай хууль гэдгийг мэдэж байгаа байх гэж найдаж байна. Би 2 номерын микрофоноос асууж байгаа шүү. 

Д.Дамба-Очир: - 2 номер хариулъя. Г.Гантөмөр өөрийнхөө. Хариулж байгаа хүмүүс өөрсдийнхөө нэрийг хэлээд хариулаарай. Тэг. За. 

Г.Гантөмөр: - Ж.Ганбаатар гишүүний асуултад хариулъя. Би тэр сүүлийн. 6200 стандартын 3000 нь одоо заавал мөрдөхөөр үлдэж байна гэж ойлгож болж байна уу гэхээр. 6200 стандартын бараг тал хувь нь бол заавал мөрдөхөөр үлдэж байна гэж ойлгож болох уу гэж байна. Тэгж ойлгохгүй байгаа бид нар. Өөрөөр хэлбэл энэ хууль гарснаараа 6200 стандарт бол бүгдээрээ сонгон хэлбэрэх статус руу шилжээд. Энэ хуулийг дагаж мөрдөх хуулийн жагсаалтад бол Монгол Улсын Засгийн газраас 20 гаруй нэр төрлийн техникийн зохицуулалтууд гарна. Энэ техникийн зохицуулалтад одоо бид нарын судалгаагаар бол 25.0 хувь буюу 1500 стандарт нь шилжиж орох юм. Өөрөөр хэлбэл ишлэл болж орно. Дандаа аюулгүй байдалтай. Тухайлбал, барилгын материал, хүнсний бүтээгдэхүүн, тэсэрч дэлбэрэх бодис ч гэдэг юм уу. Ингээд бодоход 4500. Зүгээр бид нарын одоо ажлын хэсгийн тооцоогоор бол 4500 стандарт бол одоо сайн дурын болох ийм судалгаа байна.


Хоёрдугаарт, энэ хуулийг одоо хэрэгжүүлэх судалгаа хийсэн үү гэж байна. Энэ хууль бол өөрөө 4 жилийн турш боловсрогдсон хууль байгаа. 2003 онд Д.Тэрбишдагва гишүүн бол Шадар сайд байхдаа энэ хуулийн ажлын хэсгийг байгуулаад тэгээд Европын Холбооны төслийн хүрээнд. Энэ судалгааны материалд нь давхардсан тоогоор бид нар 6 удаа хэлэлцүүлэг зохион байгуулсан. Европын Холбооны төслийн шугамаар манай Их Хурлын гишүүд, Засгийн газрын гишүүд туршлага судлах. Барьсан. Тэр хуулиа бол яг л барьсан. 

Д.Дамба-Очир: - Ц.Мөнх-Оргил гишүүний микрофоныг өгчих дөө. 


Ц.Мөнх-Оргил: - За баярлалаа. Ж.Ганбаатар гишүүний асуултад товчхон хариулчихъя. Энэ хуулийг Ж.Эрдэнэбатын Засгийн газар өргөн барьсан юм. Тийм учраас өргөн барьсан асуудлынх нь хувьд би товчхон танилцуулга хийчихье гэж бодож байна. 


Г.Гантөмөр дарга сая хэлсэн. 4 жил хэлэлцсэн хууль. 6 хэлэлцүүлэг явуулсан. Энд Худалдаа, аж үйлдвэрийн танхим, салбарууд. Тухайлбал, мах, сүү, за худалдааны байгууллагууд гээд бүгдтэй нь зөвлөгөөнүүд хийсэн. Хуулийнхаа ерөнхий үзэл баримтлалыг танилцуулсан. Одоо манай энэ ажлын хэсгийнхэн авчраагүй байна. Нэлээн дэлгэрэнгүй том том материалууд байгаа. 6 удаа хэлэлцүүлэг хийсэн. 

Ер нь бол энэ Хууль тогтоомжийн хууль батлагдсанаас хойш яг номоор нь 6 хэлэлцүүлгийг нь хийгээд үнэлгээнүүдийг нь хийгээд ийм эдийн засгийн үр дагавар гарах юм байна. Ийм хууль тогтоомжийн үр дагавар гарах юм байна. Энэ санхүүгийн үр дагавартай юм байна. Бизнест ингэж нөлөөлөх юм байна гэсэн 6 төрлийн үнэлгээ хийгдэж өргөн баригдаж байгаа ганц хууль бол энэ. Тийм. Нэлээн өөрчлөлтүүд орж байгаа. Яагаа гэвэл. Тэрийг нь би дараа нь тусад нь тайлбарлана. Тэгээд 4 жил хэлэлцэхдээ хамгийн гол юм нь бол олон улсын жишигт хүргэе л гэсэн юу барьж байгаа юм. Бодлого барьж байгаа юм. 

Ж.Ганбаатар гишүүн ээ. Тэр 6300-гийн тал нь дагаж мөрдөгдөхгүй юм байна гэж асуусныг Г.Гантөмөр дарга уг нь зөв тайлбарлаад, тэгэхдээ буруу ойлгогдохоор яриад байна. Ерөөсөө бүх стандартууд сонгон хэрэглэнэ. Бүгдээрээ. Монгол Улсад өнөөдөр үйлчилж байгаа 6300 бүгдээрээ сонгон хэрэглэнэ. 

Юу заавал дагаж мөрдөгдөх вэ гэхээр. Тэгэхээр 6300 бүгдээрээ сонгон хэрэглэгдэнэ. Тэр асуулт байхгүй. Юу заавал мөрдөгдөх вэ гэхээр яг өнөөдрийн нөхцөлд Монгол Улсад хүчин төгөлдөр үйлчилж байгаа 18-хан техникийн зохицуулалт байгаа юм. Тэр бол заавал мөрдөгдөнө. Тэрний жагсаалт байгаа. Одоо Г.Гантөмөр дарга тэр 18-н техникийн зохицуулалтынхаа жагсаалтыг гаргаад ир. Тэгэхдээ энэ цаашлаад энэ хууль батлагдаад хэрэгжээд явахаар 18 үлдэнэ гэсэн үг биш. 18-ын тоо нэмэгдэнэ. 

Жишээ нь, өнөөдөр Европын Холбоо ийм байгаа байхгүй юу. 4000 гаруй техникийн зохицуулалттай. Манайх 18. Энэ хоёрын хооронд юу болоод байна вэ гэхээр хэрэглэгч, үйлдвэрлэгчийн ашиг сонирхол яг энэ хайч дээр зөрчигдөөд байгаа юм. 

Тэгэхээр бид нар техникийн зохицуулалтынхаа тоог нэмэх ёстой. Г.Гантөмөр даргын хэлээд байгаа юм нь одоо бид нар стандартдаа тусгасан байгаа зарим заалтуудыг техникийн зохицуулалт болгож шингээх ёстой байгаа юм. Техникийн зохицуулалтад юу юу оруулах вэ гэдгийг энэ хууль батлагдмагц Улсын Их Хурал дагаж мөрдөх журмын тухай хууль, тэгээд тогтоол батална. Тэр тогтоол дээрээ чиглэлүүдийг нь Засгийн газарт зааж өгнө. Хүнсний аюулгүй байдал, химийн хорт бодис, радиаци байдаг юм уу. Тийм ээ. Одоо косметик ч гэдэг юм уу. Ингээд яг хүний амь нас, эрүүл мэндэд учирдаг энэ юмнуудыг нь тусад нь гаргаж батлах байгаа юм. Тэрийг нь бол Засгийн газар батлах юм. 

Тэгээд яг юу сайжрах вэ гэхээр ерөөсөө манай стандарт, техникийн зохицуулалт, тохирлын үнэлгээ олон улсын түвшинд очно. Өөрөөр хэлбэл Монголын стандарт олон улсын стандарттай адилхан юм байна. Энэ хууль тогтоомж нь адилхан юм байна. Монголын тохирлын үнэлгээ адилхан юм байна. Монголын тохирлын үнэлгээг итгэмжилж байгаа байгууллагууд нь олон улсын стандартад нийцсэн юм байна. Өөрөөр хэлбэл манай лабораториудын шинжилгээ, манай нөгөө итгэмжлэгдсэн байгууллагуудын дүгнэлтүүд олон улсын жишигт хүлээн зөвшөөрөгдөж эхэлнэ. Манай чанарын тэмдэг гарч ирнэ. Жишээлбэл, одоо юу гэдэг юм нэг бараа, бүтээгдэхүүнд итгэмжлэгдсэн байгууллага чанарын тэмдэг дарсан байхад тэр бараа бүтээгдэхүүн олон улсынхаа гэрээ хэлэлцээрээр хөрш орнуудтайгаа байгуулсан гэрээ, хэлэлцээрээрээ нэмэлт шалгалтгүйгээр шууд цаашаа гарна. Гадаад улс орнуудаас ирж байгаа чанарын биш.../минут дуусав/


Д.Дамба-Очир: - Ж.Ганбаатар гишүүн тодруулъя. 


Ж.Ганбаатар: - Баярлалаа. 1 минут учраас хурдхан яая. Сонгон хэрэглэнэ гэдэг дээрээс би зүгээр нэг жишээ аваад нэг зүйл асууя. Жишээлбэл, Бүгд Найрамдах Хятад Ард Улсад байрны метр квадратыг тооцохдоо шатны хонгил болоод нийтийн эзэмшлийн талбайг айлд нь оруулж тооцдог. Бүс нутгийн хэмжээнд гэх юм бол адилхан Бээжин, Шанхай, бүх газар байрны метр квадрат. Одоо Монгол Улсад дэлхийд байхгүй нэг стандарт байгаа нь эзэлхүүнийг хэмжиж байрны метр квадратыг тооцож байгаа. 

Тэгэхээр одоо яах вэ. Хариулт өгөөч. Одоо бид олон улсын стандартад нийцсэн юм бол одоо бид алиныг нь дагах вэ? Эзэлхүүн хэмждэг дэлхийн ганцхан улс байгаа. Унтаж байгаад тэр стандартыг баталсан юм уу? Хаана очоод хэний туршлагаар тэрийг баталсан юм бэ? Энэ чинь одоо аж ахуйн нэгжүүд болоод иргэдэд маш том хэрүүлийг дагуулаад одоо Дээд шүүх.../минут дуусав/


Д.Дамба-Очир: - 3 номер уу? Нэрээ хэлээд тэгээд хариулаад яваарай.  


Г.Өнөржаргал: - Бээжингийн аргачлалаар Европын Холбооны аргачлалаар, Америкийн Нэгдсэн Улсын аргачлалаар, Монголын аргачлалаар сонгох боломжтой. Намайг Г.Өнөржаргал гэдэг. Стандартчилал, тохирлын үнэлгээний бодлогын газрын даргын үүрэг өнөөдөр гүйцэтгэж байна. 

Хууль батлагдсанаас хойш, энэ хууль батлагдсанаар сонгон хэрэглэх стандарт гэдэг бол үндэсний болон гадаадын дэвшилтэт стандартыг тухайн гэрээлэгч хоёр талууд ямар стандартаар тохирч ажил үйлчилгээгээ хийх вэ гэдэг боломжийг нь энэ хуулиар олгож өгч байгаа. 


Д.Дамба-Очир: - Үгүй үгүй. Сая чи сайн хариулсангүй шүү дээ. Монголынх болмоор юм шиг, Хятадынх ч болмоор юм шиг, Америкийг болмоор юм шиг. Чи Монголынх байхгүй болоод оронд нь Хятадынх болох юмаа гэдгийг нь хариулаадах. 

Г.Өнөржаргал: - Өөрөөр хэлбэл үндэсний стандартыг хоёр тал сонгон хэрэглэж одоо худалдаагаа гэрээгээ хийхээр бол үндэсний стандартаа сонгож болохоор. Гадаадын стандартыг сонгохоор бол гадаадын стандарт сонгохоор гэрээндээ хоёулаа тусгана гэсэн үг. Тэгээд гэрээнийхээ хэрэгжилтийн үүрэг нь үүргийн биелэлтээр хангагдана. 

Д.Дамба-Очир: - Гэрээн дээрээ л заах юм байна шүү дээ. Тийм ээ. Алиныг яах вэ гээд. 

Г.Өнөржаргал: - Алиныг нь сонгох вэ гэдгээ. 


Д.Дамба-Очир: - Ойлгосон. Тийм ээ. Ж.Ганбаатар. Ж.Бат-Эрдэнэ гишүүн асуултаа тавья. 


Ж.Бат-Эрдэнэ: - Стандарт, хэмжил зүйн энэ хууль орж ирлээ. Бас нэлээн чухал хууль орж ирж байх шиг байна. Энэ улс орон маань хөгжиж байна. Бид олон улсын стандартыг нэвтрүүлэх, олон улсын технологийг нэвтрүүлэх ийм шаардлага бол зайлшгүй гарч байгаа. 

Тэгэхээр тэр тусмаа энэ барилгын салбар дээр, энэ авто замын салбар дээр, энэ хүнсний салбар дээр, энэ жижиг дунд үйлдвэрлэлийг хөгжүүлэх энэ хөнгөн үйлдвэр, үйлдвэрлэлийн салбарууд дээр бол маш их тийм том ахиц энэ хуулийн дагуу гарах ёстой гэж ойлгож байгаа. 

Гаднын стандартуудыг бид нар хүлээж аваад хэрэгжүүлэх гэхээр болдоггүй. Гадааддаа болохоор хэрэгжүүлээд болоод байдаг. Тэгээд манайхан дотроо болохоор болохгүй болчихоод байдаг. Аливаа нэг технологи оруулж ирэхээр нөгөөдөх нь энд бас болохоо больчихоод байдаг. 

Тэгэхээр энэ Техникийн хороо гээд энэ нэг хэдэн нөхөд дээр бас нэг жаахан но байна уу гэж би хараад байгаа байхгүй юу даа. Ямар нэгэн ашиг сонирхлын зөрчлөөр ч юм уу энэ стандартуудад ханддаг ийм хандлага байгаад байна уу, үгүй юу. Аж ахуйн нэгжүүдийг дарамталдаг ийм нэг хандлага байгаад байна уу, үгүй юу? Үүнийг яаж зааж өгсөн юм бэ энэ дотроо. 

Энэ гадаад байгаа, гадна байгаа энэ хөгжилтэй орнууд чинь хэрэглэж болоод байгаа технологийг, энэ стандартыг яг шууд оруулж ирээд батлаад манайхан одоо монголчлоод оруулах ийм бололцоо бас байна уу, үгүй юу? Шууд хуулж болж байна уу, үгүй юу? Яагаад хилийн цаана болоод байдаг. Тэнд аж ахуйн нэгж нь ажиллаад болоод байдаг. Авчрах гэхээр энд ямар нэгэн зүйл нь болохоо байчихдаг. Энэ чинь л хамгийн том тээг болоод байгаа шүү дээ. Үүнийгээ та нар арилгаж чадаж байна уу гэдэг чинь л хамгийн чухал асуудал болоод байгаа. 

Хоёрдугаарт, 6000 стандарт нь Монгол Улсад байна гэж байна. Жишээ нь, Оросын Холбооны Улсад хэдэн стандарт байдаг юм. Энэ нэг тийм харьцаа одоо хэдэн хүнтэй, 3 сая хүнтэй байдаг. Тийшээ 100 гаруй сая хүнтэй байж байдаг. Энэ хоёрын хоорондын энэ аж ахуйн нэгжүүдийн пропорциор ингээд бодоход манайд байгаа стандартууд хэр байна. Энэ заавал нэг тоонд баригдах шаардлага байгаа юу, үгүй юу? 

Зүгээр орж ирсэн шаардлагатай техник, технологийг л орж ирэхэд шаардлагатай бол тэр хэмжээг нь батлаад явуулаад байна уу, бас нэг тийм рам дотор баригдаад байна уу та хэд маань. Хэт их тоотой, хэт их стандарттай гэсэн тоон дотор баригдаж болохгүй шүү гэдгийг ийм санааг л би хэлэх гээд байна л даа. 

Тэгээд гуравдугаарт тэр стандарт, техникийн хороо. Тийм ээ. Стандартчилал, техникийн хороо. Энэний бүтэц яг ямар байх ёстой юм. Ямар хугацаатай байх ёстой юм. Ямар хугацаанд энэ хороо шийдээд асуудлаа шийдэж байх ёстой юм бэ гэдэг ийм зүйл чинь харагдахгүй байгаад байх шиг байх юм. Үүнийг л бид нар тодруулахгүй бол стандартад өгчихсөн гээд л тэгээд л усанд хаясан чулуу шиг алга болчихоод байгаа шүү дээ. Энэ бол аж ахуйн нэгжүүд дээр маш их том дарамт болж байгаа. За баярлалаа. 

Д.Дамба-Очир: - 2 номер хариулъя. 


Г.Гантөмөр: - Нэгдүгээрт, техникийн хорооны ашиг сонирхлын зөрчлийн асуудлыг хөндлөө. Өмнө нь гарч байсан хууль дээр бол тухайн салбар нэгжтэйгээ ямар нэгэн ашиг сонирхлын зөрчлийг хязгаарласан заалт бол байгаагүй. Тэгэхээр энэ хуульд бол зориуд. Яг иймэрхүү маргаан их дагуулдаг учраас ашиг сонирхлынхоо зөрчлийг тухайн тухайн асуудлаараа техникийн хорооны гишүүд ашиг сонирхлын зөрчилтэй бол одоо тэрнээсээ татгалзах барих тэр хуулийн зарчмыг нь одоо оруулж суулгасан. 

Одоогийн байдлаар Монгол Улсад 51 техникийн хороо байна. 460. Өөрөөр хэлбэл төрийнн байгууллага, үйлдвэр аж ахуйн газар, шинжлэх ухааны байгууллага гээд энэ төлөөллөөс бүрдсэн ийм хүмүүс энэ стандартчиллын үйл ажиллагааг явуулж байна. 

Хоёрдугаарт, энэ стандартын тоо хэмжээ манайд 6000 байдаг. Одоо бусад орон энэ тэрд ямархуу баланс байдаг вэ гэхээр ер нь стандарт өөрөө хэрэгцээ юм. Гэж үзэж байгаа. Нийгмийн шаардлага, үйлдвэр аж ахуй хөгжөөд л байх юм бол хэрэгцээ нь дагаад л стандарт олшроод байдаг. Тэр шаардлага нь багасаад байвал. Тэрийг бол ямар нэгэн стандартын байгууллага юм уу, дээрээс удирдаж болдоггүй. 

Тэгэхээр одоогийн манай стандарт бол 6300 байна. Оросын Холбооны Улс бол одоо 40 мянга гаруй. Тэгэхдээ Оросын Холбооны Улс гэхээ одоо байсан. Евро-Ази руугаа ороод. Тэнд нэгдсэн стандарт гардаг болсон. Хятад орон бол одоо 100 гаруй мянган гэсэн тоотой байгаа. Тэгэхээр энэ бол өөрөө тийм тухайн орныхоо л юугаар, эдийн засгийн хөгжлөөс хамаарсан ийм зохицуулалттай явагддаг юмаа гэж ингэж танд тайлбарламаар байна.

Гадаадын стандартыг бол энэ дээр зохицуулалт байж байгаа. Ерөөсөө хуучин бол одоо байгууллагын стандарт, янз бүрийн бүртгэлийн системүүд байдаг байсан. Одоо энэ дээр гадаадын стандартыг бол одоо үнэхээр тэр гадаадынх нь дэвшилттэй стандарт мөн юм уу, биш юм уу гэдгийг нь зөвхөн бүртгээд л одоо тухайн байгууллага. Жишээлбэл, одоо бидний Евро-Азийнхантай санамж бичиг байгуулсан. Манай эдийн засгийн гол салбаруудын тэр үйлдвэр, аж ахуйн газруудын Евро-Азид одоо стандарт, бүтээгдэхүүнээ гаргах шаардлагатай бол зөвхөн манайд бүртгүүлээд. Евро-Азийнхан бид нар стандартын ингээд хоорондоо санамж бичгээр харилцан хүлээн зөвшөөрөөд ингээд тохирсон байгаа. Энэний дагуу зөвхөн бүртгээд л явна. Гэх мэтчилэн гадаад орны стандартууд зөвхөн бүртгэл. Өөрөөр хэлбэл энэ түвшин, энэ стандартын техникийн түвшин нь одоо шаардлагын хэмжээнд байна уу гэдгийг нь үзээд л бид бүртгээд явуулна. Тэгээд үнэдснийхээ лавлагаа мэдээлэл дээр бол байршуулчихна. Энэ дээр бол янз бүрийн хүнд суртал байхгүй. 

Д.Дамба-Очир: - Ц.Мөнх-Оргил гишүүн нэмэлт тайлбар хийх үү? Ц.Мөнх-Оргил гишүүний микрофоныг өгчих. Тэгээд дуусна. 

Ц.Мөнх-Оргил: - Баярлалаа. Энэ стандарт, энэ гишүүдийн асуугаад байгаа асуулт ер нь нийгэмд энэ стандарттай холбоотой олон жил зөв буруу ойлголт яваад байдаг нь бидний одоо хүчин төгөлдөр байгаа хуулиас болоод байгаа юм. 

Одоо хүчин төгөлдөр байгаа хуульд стандартыг заавал дагаж мөрдөх юм шиг заачихаад байгаа байхгүй юу. Гэтэл олон улсын жишигтээ, бид нарын Дэлхийн худалдааны байгууллагын дүрмээрээ Дэлхийн худалдааны байгууллагад бид нар гарын үсэг зурсан гэрээ конвенциороо стандарт нь бүгд сонгон хэрэглэдэг байна. Сайн дурын үндсэн дээр сонгон хэрэглэнэ гээд тэрийгээ стандарт гэж нэрлээд байгаа байхгүй юу. Гэтэл манай одоогийн хууль дээр стандартыг заавал мөрдөх юм шиг ойлгуулчихсан. Тэгэнгүүт л одоо сая Ж.Ганбаатар гишүүн ярьж байгаа Монголын стандарт, тэдний стандарт гээд бүртгэгдчингүүт бүгдээрээ заавал хэрэглэхээр юм шиг болчихоод байгаа байхгүй юу. 

Дээр нь стандартын хэрэгжилтэд мэргэжлийн хяналтын байгууллага хяналт тавьдаг гэсэн нэг ийм буруу ойлголттой болчихсон. Тэгээд нөгөө мэргэжлийн хяналтын байгууллага нь ирээд ёсоороо сонгон хэрэглэж байх ёстой юм нь дээр, хууль дээр үүнийг чинь заавал хэрэгжүүлэгдсэн байна. Дээр нь би одоо Төрийн хяналт, шалгалтын тухай хуулиар би үүнийг чинь шалгаж байх ёстой юм байна. Энэ стандарт хэрэгжихгүй байна. Энэ хэрэгжихгүй байна гээд мэргэжлийн хяналтын байгууллага яваад орчихдог. 

Ингээд нөгөө сонгон хэрэглэж байх ёстой юм чинь албан хэрэглээ болоод будлиад байгаа байхгүй юу. Тэгэхээр энэ хуулиараа бол бид нар үүнийг нь бүрэн салгаж өгч. Стандарт бол сонгон хэрэглэнэ. Сайн дураараа. Төрөөс, Засгийн газраас батлаад өгсөн техникийн зохицуулалт нь бол заавал. Ингэж салгаж өгч байгаа юм. 

Тэгэхээр одоо энэ будлиан бол байхгүй болно. Саяын одоо тэр нөгөө байр хэмждэг аргалал гээд яваад байна шүү дээ. Тэгэхээр олон улс, гадаадын стандарт ирээд манайхан одоо эдний байгууллага бүртгээд авчихлаа. Үндэсний стандарт байлаа. Магадгүй танай байгууллагын өөрийн чинь стандарт байж болно. Өөрийн чинь стандарт. Барилгын компани өөрийнхөө стандартыг хийж болно. Тэрний стандарт нь үндэсний стандарттайгаа нийцсэн байх ёстой. Тэгэхдээ үндэсний стандартаасаа илүү гарсан байх. Илүү одоо өндөр шаардлагатай ч юм уу. Тэрийгээ манайх ийм илүү сайн стандарттай шүү. Энийг сонгож хэрэглэж болж байна. Энийг хэрэглэж болж байна гээд сонголт олгож байгаа юм. Тэгэхээр энд бол хэрэглээндээ бол маш, хууль батлагдаад ирэхэд ойлгомжтой болоод явах байх гэж бодож байна. 

Д.Дамба-Очир: - Д.Тэрбишдагва гишүүн тодруулах уу? Яах вэ. Нэг хоёр үг хэлээдэх. За тэгье. Д.Тэрбишдагва гишүүний микрофоныг өгчих. 

Д.Тэрбишдагва: - Стандарт гэдэг бол манай гишүүд асуугаад байгаа маш чухал асуудал мөн л дөө. Ер нь стандарт хэрэгждэггүй ганцхан л газар байдаг. Тэр далайн дээрэмч л стандартгүй явдаг гэж ярьдаг шүү дээ. Далайн дээрэм л стандартгүй. 

Тэгэхээр стандартын асуудлыг ингэж чухалчилж бид одоо 6 удаагийн хэлэлцүүлгээр ингэж явж байгаа нь бол үнэхээрийн стандартгүй улс орон гэж байхгүй. Дэлхий нийт стандартчиллаар явагдаж байна. Тийм учраас хамгийн сайн стандартыг сонгох тийм одоо нөхцөлийг бий болгоод байгаа юм л даа. Тэгэхээр худалдааны байгууллагад худалдааны үндэслэлгүйгээр буюу техникийн бус хориг тавихгүй байх гэсэн Дэлхийн худалдааны байгууллагын суурь зарчмыг энэ хуулийн шинэчлэлээр оруулж ирсэн юм. 

Өөрөөр хэлэх юм бол стандартын баримт бичгээ олон улс, бүс нутаг, гадаад орон үндэсний стандартаас өөрийн үйл ажиллагаанд тохирохыг нь хэрэглэх гээд байгаа юм. 


Тэгэхээр түрүүн Ж.Бат-Эрдэнэ гишүүний асуултад тохирохыг нь хэрэглэхээр яг бид өөрсдөө дэлхийн хэмжээний үйлдвэрлэл явуулж чадаж байна уу, үгүй юу гэдгийгээ аж ахуйн нэгж, байгууллагууд бол өөрөө тэрийгээ тодорхойлоод. Бид өнөөдөр дэлхийн хэмжээний үйлдвэрлэл явуулж чадаж байна гээд дэлхийн хэмжээний стандартыгаа энийг хэрэгжүүлээд ингээд явуулах юм бол ямар ч асуудал байхгүй. Тийм учраас өөрсдөө сонгох эрхийг олгож байгаагаараа энэ давуу талтай байгаа юм. 

Дахиад хэлчихье. Энэ стандартыг бол манайхан хэрэгжүүлэхгүй юм шиг ерөөсөө ойлголт байхгүй. Заавал ч үгүй хэрэгжүүлнэ. Түрүүн хэлсэн. Ц.Мөнх-Оргил сайд, Ж.Ганбаатар гишүүн хоёр яриад байгаа нь. Стандартгүй ганцхан газар байгууллага нь далайн дээрэмчин л стандартгүй. Бусад улс орон стандарттай байна гэж тийм үг байдаг юм. 

Тийм учраас энэ стандартыг зүгээр нөгөө заавал ч үгүй энийг хэрэгжүүл гэж шахах нь биш өөрөө сонгон. Одоо өөрийнхөө үйл ажиллагаагаа хянаж үзээд хөрөнгө оруулчихаад тэрнийхээ хэмжээнд би энэ стандартыг хэрэгжүүлнэ гэдгээ ийм давуу талтай болсон байхгүй юу. За баярлалаа. 

Д.Дамба-Очир: - Үг хэлэх тийм юу дэг байхгүй юм байна. Одоо ингээд санал хураагаад явна. 


Би зүгээр ганцхан зүйл хэлэх гээд байгаа юм. Стандартын хууль бол нэлээн чамбай болсон гэж би ойлгож байгаа. Ажлын хэсэг сүүлд ажиллаад нэлээн цэгцэллээ гэж ойлгосон. Д.Тэрбишдагва гишүүн, Ц.Мөнх-Оргил гишүүн энэ тэр нэлээн идэвхтэй орж байгаад цэгцэлж гаргалаа гэж ойлгож байгаа. Европын Холбоо, Европынхны стандарт энэ тэр бол нэлээн түлхүү оруулж өглөө гэж ойлгож байгаа. 

Стандарт гэдэг бол ерөөсөө улс орны хөгжил гэсэн үг. Сайн стандарт Европын стандартыг оруулж ирэх юм бол тэр хэмжээгээр хөгжөөд явах ёстой. Юм болгон өөрийн гэсэн стандарттай байх ёстой гэж би ойлгож байгаа. 

Жишээлбэл, ЖАЙКА-гийн сургууль гэдэг бол хамгийн сайн стандарттай сургууль гэж би ойлгож байгаа юм. Монголд орж ирсэн сургуулиуд. Зүгээр төрийн захиалагч маягаар ингээд дэд бүтцийн чиглэлээр ч байдаг юм уу, үйл ажиллагаа явуулах олон тендерүүдийг зарлахдаа хуучин зургуудыг их ашигладаг. Хуучин стандартуудыг их ашигладаг. Сүүлийн үеийн технологиудыг ашиглах боломжгүй байгаад байгаа. Зургууд нь нэг өөр орж ирдэг. Тэгээд тэрийгээ бол ердөөсөө ягштал барьдаг. Яг тэрнийхээ дагуу үнэ нь баригддаг. Тийм учраас сүүлийн үеийн бага зардалтайгаар, сүүлийн үеийн сайн сайн технологиудыг оруулж ирээд энэ тэр явуулах тийм боломжуудыг энэ хууль дээр бас гаргах өгөхгүй бол яамд ч тэр, өөр захиалагч энэ тэр бол дандаа нэг тийм хуучин юу гэдэг зургуудаар энэ тэр гээд дандаа л тийм маягаар л явуулж байгаа харагдах юм байна шүү дээ энэ үйл ажиллагаануудаа. Барилгын ажил ч тэр, замын ажил ч тэр, эрчим хүчний ажил ч тэр энэ дээр нь тэгээд ингээд анхаараад яваарай гэж би та бүхэнд хэлэх байна. 

Ингээд санал хурааж эхэлье. 34 саналтай юм билээ. Дагалдах хуультайгаа нийлээд нэлээн олон саналууд хураах юм байна. Гишүүд маань кноп дээрээ байгаад ингээд санал хураагаад явъя. 

Төслийн 1.1 дэх заалтыг доор дурдсанаар өөрчлөн найруулах:

 
“1.1.Энэ хуулийн зорилт нь стандартчилал, техникийн зохицуулалт, тохирлын үнэлгээний итгэмжлэлийн эрх зүйн үндсийг тогтоож, бүтээгдэхүүн, үйлдвэрлэл, үйлчилгээ, менежментийн тогтолцооны чанар, аюулгүй байдлыг хангах, хэрэглэгч, үйлдвэрлэгчийн эрх ашгийг хамгаалахтай холбогдсон харилцааг зохицуулахад оршино.” Санал хураалт явуулъя. 

Энэ дээр үү? Болно болно. Асуулт бол асууж болно. Ж.Ганбаатар гишүүний микрофоныг өгье. 

Ж.Ганбаатар: - За баярлалаа. Ц.Мөнх-Оргил сайд, Д.Тэрбишдагва дарга нарт бүгдэд нь баярлалаа. Хууль бол бас цаг үеэ олсон. Ажлын хэсгийнхэнд ч мөн баярлалаа. Тэгээд энэ хууль бас яг өнөөдрийн яригдаж байгаа шиг амьдралд хэрэгжээсэй гэж би хүсэж байна. Үүнийг Та бүхэн сайн анхаараарай. 

Зөрчлийн тухай хууль шиг хэлэлцсэнээсээ өөр амьдралд хэрэгжээд явчих вий. Өнөөдөр Зөрчлийн тухай хууль яг одоо Их Хурал дээр болоод Байнгын хороо, ажлын хэсэг дээр яригдаж байснаасаа шал өөр байдлаар амьдралд хэрэгжээд явж байгаа. 

Тэгэхээр энэ дагаж мөрдөх тухай журам дээрээ одоо Ц.Мөнх-Оргил гишүүнийг ч гэсэн энэ талаар одоо Д.Тэрбишдагва даргыг ч гэсэн анхаараачээ гэж би хүсмээр байгаа юм. 

Хууль гараад явчихдаг. Журам нь тэс хөндлөн өөр болчихдог тохиолдол Монголд маш их байгаа. Маш түгээмэл байгаа. Өөртөө тааруулаад журмаа баталчихдаг. Тэгээд л тэр журмынхаа одоо хуулиасаа дээд. Хүн ирэхээр нөгөө журмаа бариад ингээд юм яриад байдаг. 
Сая Ц.Мөнх-Оргил сайд их маш чухал юм хэллээ л дээ. Одоо энэ өмнөх  хуульд байсан гол алдааг нэрлэлээ. Энийг бариад одоо заавал дагаж мөрдүүлэх байдлаар ингээд бүх зүйлүүдийг бас одоо бизнесийг хөгжих тэр дэвшлийг хааж боосон зүйлүүд байгаа. Би энэ дээр одоо хохирсон аж ахуйн нэгжүүд хэнээс хохирлоо нэхэх вэ гэдэг дээр бас санаа зовж байна. 1999 оноос хойш одоо бараг 20 жил. Тийм ээ. 17, 18 жил ийм одоо олон улсын байгууллагад огт байхгүй, олон улсад дагаж мөрддөггүй ийм зүйлээр одоо аж ахуйн нэгж, иргэдийг дарамталж байсан байна шүү дээ. Энэний хохирлыг хэн төлөх вэ. Хэн залруулах вэ. Өнөөдөр энэ Дээд шүүх дээр байгаа маргааныг энэ хууль гарснаараа таслан зогсоох юм байна гэж ойлголоо. Хурдан батлах ёстой юм байна гэж би ойлголоо. Хурдан батлах ёстой юм байна. 
Дагаж байгаа журмууд дээрээ маш сайн анхаарахгүй бол одоо энд 2 номерын ард сууж байгаа дарга, 3 номерын ард сууж байгаа дарга өөртөө зохицуулаад журам баталчихдаг шүү. Тэр журмыг чинь одоо хуулиасаа хэд дахин илүү журам. 
Зөрчлийн тухай хуулийн одоо сонгодог жишээ байна шүү. Сонгодог жишээ байна. Одоо бид өөрчлөлт оруулахаас өөр аргагүй байдалд хүрч байгаа. Тэс хөндлөн өөрөөр амьдралд хэрэгжиж байгаа. 
Тэгээд Та бүхэнд амжилт хүсье. Энэ хуулийг бүрэн дэмжиж байгаагаа илэрхийлье. Сайжруулах гэж саяны зүйлүүдийг хэлсэн шүү гэдгийг хэлье. 
Сая Д.Тэрбишдагва даргын хэлж байгаагаар мэдээж бүх стандарт дагаж мөрдөнө. Аль нэгийг нь сонгож хэрэглэх боломжтой гэдгийг хүн бүр ойлгож байгаа. Түүнээс стандартгүй зүйл байхгүй гэдгийг бүгд мэдэж байгаа. Сонгож хэрэглэх боломжтойг нь энэ хууль зохицуулж өгсөнд 100 хувь талархлаа. Тэр 18-н байгаа тэр техникийн зохицуулалтынхаа тоог нэмнэ гэдэг дээр ч би санал нэгтэй байна. Тодорхой тоогоор техникийн зохицуулалтаа тэр 18-н стандартынхаа тоог нэмэх хэрэгтэй. Заавал дагаж мөрдөх стандарт гэж улс оронд байх ёстой. Зөв өө. Энэ техникийн зохицуулалттай стандартынхаа тоог нэмэх ёстой. Энэ дээр би ч гэсэн санаа оноогоо хэлье. Энийг бол заавал дагаж мөрдүүлэхгүй бол болохгүй гэдэг дээр би ч гэсэн санаа оноогоо хэлье. Харин саналыг минь аваарай гэдгийг Г.Гантөмөр даргад бас хүсье. Баярлалаа. 
Д.Дамба-Очир: - Ж.Ганбаатар гишүүн санал хэллээ. Саналаа хураагаад явъя. Санал хураая. Гишүүд. 
Санал 83.3 хувиар дэмжигдсэн тул санал дэмжигдлээ. 

Хоёрт нь, Төслийн 3.1 дэх хэсгийг хасах. Санал хураалт явуулъя. 

Санал 75.0 хувиар дэмжигдлээ. 

Дараагийн санал. Төслийн 3.2.4 дэх заалтыг доор дурдсанаар өөрчлөн найруулах:     

 

“3.2.4.үйлдвэрлэл, худалдаанд үндэслэлгүйгээр саад учруулахгүй байх;” 


Ц.Мөнх-Оргил гишүүн тайлбар хэлнэ. 


Ц.Мөнх-Оргил: - Энэ дээр үйлдвэрлэл гэж үг нэмсэн юм. Өргөн барьсан хуульд “худалдаанд саад тотгор учруулахгүй” гэж байхад тэр “үйлдвэр, худалдаа” гэж нэмж байгаа юм. Тодруулж байгаа юм. Нэгдүгээрт. 

Хоёрдугаарт, би энэ ажлын хэсгийнхнээс нэг юм хүсмээр байна. Ж.Ганбаатар гишүүн ээ. Саяны миний нөгөө юуг өгөхгүй юу. Саяны цаасыг. Энэ Засгийн газар, Стандартын газар чиглэл чиглэлээр нь ийм том том номууд, брошюрууд бэлдсэн юм. Энэ нөгөө 4 жил хуулийн төслийг хэлэлцэж байх явцад. Тэгээд бизнесүүдэд тараагаад саналуудыг нь авсан юм. Эд нарыгаа байна шүү дээ Та нар Их Хурлын гишүүдэд одоо хэлэлцүүлэг хийхээс өмнө Их Хурлын гишүүдэд бүгдэд нь хүргэмээр байна. Зөвхөн Эдийн засгийн байнгын хорооны гишүүдэд биш бүх Их Хурлын гишүүдэд техникийн зохицуулалт гээд ийм юм байгаа юм шүү. Ийм ном хийсэн шүү. Стандарт нь ийм юм шүү. Итгэмжлэл нь ийм юм шүү. Тохирлын үнэлгээ нь ийм юм шүү гээд манай дотоодын хууль тогтоомж, олон улсын стандарт, практиктай харьцуулсан. Тэгээд зөвлөмжүүд эд нараа. Тэгээд бизнесүүдийн гаргасан санал эд нарыг нийлүүлсэн энэ номнууд, товхимолууд байгаа шүү дээ. Эд нарыгаа гишүүдийнхээ гар дээр яаралтай тавь. Тэгэхгүй бол гишүүдэд мэдээлэл дутуу байна. Энийг хэлэх гэсэн юм. 

Д.Дамба-Очир: - Г.Гантөмөр дарга ойлгосон. Тийм ээ. Маргааш чуулганаар орно. Стандартын хууль бол хамгийн түрүүнд орж байгаа. Тийм учраас өнөөдөр Та нар багтааж 76 гишүүнд нь бүх брошюруудаа хүргүүл. Ойлгосон. Тийм ээ. 
Санал хураалтаа явуулъя. Дараагийн санал. Төслийн 3.2.4 дэх заалтыг доор дурдсанаар өөрчлөн найруулах:     

 

“3.2.4.үйлдвэрлэл, худалдаанд үндэслэлгүйгээр саад учруулахгүй байх;” Санал хураалт явуулъя. 


66.7 хувийн саналаар уг санал дэмжигдлээ. 


Дараагийнх нь. Төслийн 3.2.5 дахь заалтыг 3.2.3 дахь заалт болгон доор дурдсанаар өөрчлөн найруулах: 

 

“3.2.3.сонирхогч талуудын оролцоог тэгш хангасан байх;” Санал хураалт.  

63.2 хувийн саналаар уг санал дэмжигдлээ. 


Дараагийнх нь. Төслийн 4.1.1 дэх заалтыг доор дурдсанаар өөрчлөн найруулах:

 

“4.1.1.стандартчилал” гэж бүтээгдэхүүн, үйлчилгээний харилцан орлуулалт, мэдээлэл, техник, хэмжилт, сорилтын нэгдмэл, нийцтэй, аюулгүй байдлыг хангах зорилгоор нийтээр, дахин давтан хэрэглэх журам тогтоох үйл ажиллагааг;” гэж өөрчлөн найруулах. Санал хураалт.  

Хөөш. Энэ санал хүчингүй. Би чинь сая санал дээр кноп дарсан юмсан. Уг нь. Дахиад санал хураагаадахья. Дахиад уншаадахъя. 


Тав. Төслийн 4.1.1 дэх заалтыг доор дурдсанаар өөрчлөн найруулах:

 

“4.1.1.стандартчилал” гэж бүтээгдэхүүн, үйлчилгээний харилцан орлуулалт, мэдээлэл, техник, хэмжилт, сорилтын нэгдмэл, нийцтэй, аюулгүй байдлыг хангах зорилгоор нийтээр, дахин давтан хэрэглэх журам тогтоох үйл ажиллагааг;” гэж. Санал хураалт явуулъя. 

Санал 75.0 хувиар дэмжигдлээ. 


Дараагийн санал. Төслийн 4.1.2 дахь заалтыг доор дурдсанаар өөрчлөн найруулах:

 
“4.1.2.стандарт” гэж тодорхой хүрээнд хэм хэмжээ бий болгоход чиглэсэн ерөнхий зарчим, үзүүлэлтийг сонирхогч талууд зөвшилцөн боловсруулж баталсан, сонгон хэрэглэх баримт бичгийг;” гэж. Санал хураалт явуулъя. 


Уг санал 83.3 хувиар дэмжигдлээ. 


Дараагийн санал. Төслийн 4.1.3 дахь заалтыг хасах. Санал хураалт. 

83.3 хувиар уг санал дэмжигдлээ. 


Дараагийн санал. Найм дахь санал. Төслийн 4.1.4 дэх заалтыг доор дурдсанаар өөрчлөн найруулах:

 
“4.1.4.техникийн зохицуулалт” гэж бүтээгдэхүүний тодорхойлолт, боловсруулалт, үйлдвэрлэлийн арга, стандарт, техникийн үзүүлэлт болон шаардлагыг эш татаж, эсхүл тэдгээрийн агуулгыг тусгаж эрх бүхий байгууллагаас баталсан заавал дагаж мөрдөх баримт бичгийг;” Санал хураалт. 

Уг санал 83.3 хувиар дэмжигдлээ. 
Дараагийн санал. Ес. Төслийн 4.1.5 дахь заалтыг доор дурдсанаар өөрчлөн найруулах:

 

“4.1.5.“бүтээгдэхүүн” гэж үйлдвэрлэл, үйлчилгээний үйл явцад бий болсон үр дүнг;” Санал хураалт. 


83.3 хувиар уг санал дэмжигдлээ. 


Дараагийн санал. Арав дахь санал. Төслийн 4.1.6 дахь заалтыг хасах. Санал хураалт.


Уг санал 75.0 хувиар дэмжигдлээ. 


Дараагийн санал. Арван нэг. Төслийн 4.1.7 дахь заалтыг доор дурдсанаар өөрчлөн найруулах:

 

“4.1.7.“тохирлын үнэлгээний итгэмжлэл” гэж эрх бүхий байгууллагаас тохирлын үнэлгээний байгууллага нь тодорхой үйл ажиллагааг гүйцэтгэх мэргэжлийн чадвартайг тогтоож, хүлээн зөвшөөрөх ажиллагааг;” Санал хураалт явуулъя. 


Саяны саналыг дахиад хураагаадахья. Энэ тэгэхгүй бол. Би уг нь санал өгсөн юмсан. Дахиад хураалт явуулъя. Хүчингүйд тооцоод. 


Арван нэг дэх санал. Төслийн 4.1.7 дахь заалтыг доор дурдсанаар өөрчлөн найруулах:

 

“4.1.7.“тохирлын үнэлгээний итгэмжлэл” гэж эрх бүхий байгууллагаас тохирлын үнэлгээний байгууллага нь тодорхой үйл ажиллагааг гүйцэтгэх мэргэжлийн чадвартайг тогтоож, хүлээн зөвшөөрөх ажиллагааг;” Санал хураалт явуулъя. 


83.3 хувиар уг санал дэмжигдлээ. 

Дараагийн санал. Төслийн 4.1.8 дахь заалтыг доор дурдсанаар өөрчлөн найруулах:

 

“4.1.8.“тохирлын үнэлгээ” гэж бүтээгдэхүүн, ажилтны ур чадвар, менежментийн тогтолцоо нь стандарт, техникийн зохицуулалтын шаардлагыг хангаж байгаа эсэхийг тогтоох үйл ажиллагааг;” Санал хураалт явуулъя. 


83.3 хувиар уг санал дэмжигдлээ. 


Арван гурав дахь санал. Төслийн 4.1.10 дахь заалтыг хасах. Санал хураалт. 

83.3 хувиар уг санал дэмжигдлээ. 

Арван дөрөв дэх санал. Төслийн 4.1.11 дэх заалтыг доор дурдсанаар найруулах:

 

“4.1.11.“нийлүүлэгчийн мэдэгдэл” гэж бүтээгдэхүүн нь тогтоосон шаардлагад нийцэж байгаа талаар үйлдвэрлэгч, эсхүл нийлүүлэгчээс бичгээр гаргасан нотолгоог;” Санал хураалт явуулъя. 


83.3 хувийн саналаар уг санал дэмжигдлээ. 


Арван тав. Төслийн 4.1.12 болон 4.1.13 дахь заалтыг нэгтгэн доор дурдсанаар өөрчлөн найруулах:

 

“4.1.13.”аюулгүйн тэмдэг” гэж бүтээгдэхүүн нь техникийн зохицуулалтаар тогтоосон шаардлагыг бүрэн хангаж байгааг тодорхойлсон тэмдэглэгээг;” Санал хураалт явуулъя. 


83.3 хувиар уг санал дэмжигдлээ. 

Дараагийн санал. Арван зургаа. Төслийн 4.1.14 дэх заалтыг доор дурдсанаар өөрчлөн найруулах:

 

“4.1.14.”тохирлын баталгаа” гэж бүтээгдэхүүн нь стандарт, техникийн зохицуулалтын шаардлагад нийцэж байгааг тодорхойлсон баримт бичгийг.” 

83.3 хувиар уг санал дэмжигдлээ. 


Арван долоо. Төслийн 4.1.15-4.1.20 дахь заалтыг хасах. Санал хураалт. 

83.3 хувиар уг санал дэмжигдлээ. 


Арван найм. Төслийн 4.1 дэх хэсэгт доор дурдсан агуулгатай заалт нэмэх:

 

“4.1...“тохирлын гэрчилгээ” гэж бүтээгдэхүүн нь тогтоосон шаардлагад нийцсэнийг тодорхойлсон баримт бичгийг;” Санал хураалт. 


75.0 хувиар уг санал дэмжигдлээ. 


Арван ес. Төслийн 4 дүгээр зүйлд доор дурдсан агуулгатай 2 дахь хэсэг нэмэх:

 

“4.2.Энэ хуулийн 4.1-д зааснаас бусад нэр томьёог Дэлхийн худалдааны байгууллагын Худалдаан дахь техникийн саад тотгорын тухай хэлэлцээр, олон улсын стандартын байгууллагын ISO/IEC 17000, түүний 2 дугаар аргачлалд заасны дагуу ойлгоно.” гэж. Санал хураалт.  

 


83.3 хувиар уг санал дэмжигдлээ. 


Хорь. Төслийн “Техникийн зохицуулалт” гэсэн 4 дүгээр бүлгийг 2 дугаар бүлэг болгон, доор дурдсанаар өөрчлөн найруулах:

 

“ХОЁРДУГААР БҮЛЭГ
Техникийн зохицуулалт
 
5 дугаар зүйл. Техникийн зохицуулалтын зорилго
 

5.1.Техникийн зохицуулалтын зорилго нь хүний эрүүл мэнд, хүрээлэн байгаа орчин, бүтээгдэхүүн, үйлдвэрлэлийн аюулгүй байдлыг хангах, нийтийн ашиг сонирхлыг хамгаалахад оршино.
 
5.2.Техникийн зохицуулалтыг нийтээр заавал дагаж мөрдөнө.
5.3.Техникийн зохицуулалтын хэрэгжилтийг улсын хэмжээнд Засгийн газар, хэрэгжилтийн хяналтыг Төрийн хяналт шалгалтын тухай хуулийн 9 дүгээр зүйлд заасан байгууллага тус тус хариуцна.
 
6 дугаар зүйл. Техникийн зохицуулалтыг боловсруулах, батлах, мэдээлэх
 

6.1.Техникийн зохицуулалтыг тухайн асуудал хариуцсан төрийн захиргааны төв байгууллагын санал, энэ хуулийн 6.4-т заасан дүгнэлтийг үндэслэн Засгийн газар батална.
 
6.2.Техникийн зохицуулалт боловсруулах зааврыг стандартчилал, техникийн зохицуулалтын асуудал хариуцсан төрийн захиргааны  байгууллага батална.
 
6.3.Шаардлагатай тохиолдолд техникийн зохицуулалтыг хэрэгжүүлэх журмыг тухайн асуудал эрхэлсэн Засгийн газрын гишүүн батална.
 
6.4.Техникийн зохицуулалтын төсөл нь энэ хуулийн 5.1-д заасан зорилго,  6.2-т заасан шаардлагыг хангасан эсэх талаар стандартчилал, техникийн зохицуулалтын асуудал хариуцсан төрийн захиргааны байгууллага дүгнэлт гаргана. 
 
6.5.Монгол Улсаас гадаад худалдаанд хэрэглэх техникийн зохицуулалтын төслийг батлагдахаас гурваас доошгүй сарын өмнө стандартчилал, техникийн зохицуулалтын асуудал хариуцсан төрийн захиргааны байгууллага Дэлхийн худалдааны байгууллагын гишүүн орнуудад мэдээлнэ.  
 
6.6.Дэлхийн худалдааны байгууллагын гишүүн орнуудаас санал болгож байгаа гадаад худалдаанд хэрэглэх техникийн зохицуулалтыг хүлээн зөвшөөрөх эсэх асуудлыг гадаад худалдааны асуудал эрхэлсэн Засгийн газрын гишүүний саналыг үндэслэн Засгийн газар  шийдвэрлэнэ.” 
Ингээд санал хураалт явуулъя. Гишүүдэд бол маш их хөнгөвчилж өгч байна даа. Би л унших юм байна. 

83.3 хувийн саналаар уг санал дэмжигдлээ. 
Хорин нэг дэх санал. Төслийн “Стандартчилал” гэсэн 3 дугаар бүлгийг доор дурдсанаар өөрчлөн найруулах

 

“ГУРАВДУГААР БҮЛЭГ
Стандартчилал
 
7 дугаар зүйл. Стандартчиллын зорилго
 
7.1.Стандартчиллын зорилго нь бүтээгдэхүүний хэрэглээний нийцтэй байдал, харилцан орлуулалт болон сорилт, хэмжилтийн нэгдмэл байдлыг хангах замаар нөөцийг зүй зохистой ашиглах, бүтээгдэхүүний өрсөлдөх чадварыг дээшлүүлэх, худалдааг нэмэгдүүлэхэд дэмжлэг үзүүлэхэд оршино.
 
8 дугаар зүйл. Стандартчиллын баримт бичиг
 
8.1.Стандартчиллын баримт бичигт дараахь баримт бичиг хамаарна:
 
8.1.1.Монгол Улсын /цаашид “үндэсний” гэх/ стандарт;
8.1.2.байгууллагын стандарт;
8.1.3.олон улсын болон бүс нутгийн стандарт, удирдамж, зөвлөмж, түүнд нийцүүлэн гаргасан гадаад улсын стандарт.
 
8.2.Стандартчиллын баримт бичигт зохиогчийн эрх хамаарахгүй.
 
9 дүгээр зүйл. Үндэсний стандарт
 
9.1.Үндэсний стандартыг стандартчилал, техникийн зохицуулалтын асуудал хариуцсан төрийн захиргааны байгууллага батална. 
 
9.2.Үндэсний стандартын үзүүлэлт, шаардлага нь олон улс, бүс нутгийн стандартын шаардлагад нийцсэн байна.
 
9.3.Үндэсний стандартын төслийг сонирхогч талууд зөвшилцлийн үндсэн дээр санаачлан боловсруулна. 
 
9.4.Үндэсний стандарт нь товчилсон тэмдэглэгээ, улсын бүртгэлийн дугаартай байх бөгөөд түүнийг баталсан шийдвэрт өөрөөр заагаагүй бол улсын бүртгэлд бүртгэсэн өдрөөс эхлэн хүчин төгөлдөр болно.
 
10 дугаар зүйл. Байгууллагын стандарт
 
10.1.Аж ахуйн нэгж, байгууллага стандартчилал, техникийн зохицуулалтын асуудал хариуцсан төрийн захиргааны байгууллагаас баталсан стандарт, аргачлалын дагуу энэ хуульд нийцүүлэн боловсруулсан байгууллагын стандартыг хэрэглэж болно.
 
10.2.Байгууллагын стандарт нь үндэсний стандарт, техникийн зохицуулалтын үзүүлэлт, шаардлагад нийцсэн байна.
 
10.3.Энэ хуулийн 10.2-т заасан шаардлагыг хангаагүй стандартаар үйлдвэрлэл, үйлчилгээ эрхлэхийг хориглоно.
 
11 дүгээр зүйл. Стандартчиллын техникийн хороо
 
11.1.Үндэсний болон олон улс, бүс нутгийн стандартын төслийг хэлэлцэх, дүгнэлт гаргах зорилго бүхий орон тооны бус стандартчиллын техникийн хороо /цаашид “Техникийн хороо” гэх/ салбар тус бүрд байна.  
 
11.2.Техникийн хороо нь төр, иргэн, аж ахуйн нэгж, шинжлэх ухааны болон мэргэжлийн бусад байгууллагын төлөөллөөс бүрдэнэ. 
11.3.Техникийн хороо дараахь эрх, үүрэгтэй:
 
11.3.1.стандартын төсөл боловсруулах, холбогдох байгууллагын санал авах, сонирхогч талуудтай зөвшилцөх;
 
11.3.2.хүчин төгөлдөр стандартад дүн шинжилгээ, үнэлгээ хийх, шаардлагатай арга хэмжээ авч хэрэгжүүлэх;
 
11.3.3.стандартын боловсруулалтын түвшин, агуулга зохих шаардлагад нийцсэн эсэхийг хянах;

 
11.3.4.үндэсний болон олон улс, бүс нутгийн стандартын төсөлд санал өгөх, дүгнэлт гаргах.
 
11.4.Техникийн хороо, түүний гишүүд нь иргэн, аж ахуйн нэгж, байгууллагын ашиг сонирхлыг төлөөлөхгүй бөгөөд сонирхлын зөрчилгүй байна.
 
11.5.Техникийн хороо нь шаардлагатай гэж үзвэл тодорхой чиглэлээр техникийн дэд хороо байгуулан ажиллуулж болно. 
 

12 дугаар зүйл. Стандартыг хэрэглэх, мөрдөх
 
12.1.Иргэн, аж ахуйн нэгж байгууллага стандартчиллын баримт бичгийг сонгон хэрэглэнэ.
 
12.2.Хууль тогтоомж, техникийн зохицуулалт, олон улсын гэрээнд эш татсан стандарт нь тухайн баримт бичгийн нэгэн адил хүчинтэй байна.  
 
12.3.Иргэн, аж ахуйн нэгж, байгууллага нь олон улс, бүс нутаг, гадаад улсын дэвшилтэт стандартыг стандартчилал, техникийн зохицуулалтын асуудал хариуцсан төрийн захиргааны байгууллагад бүртгүүлсний үндсэн дээр хэрэглэж болно.  
 
12.4.Иргэн, аж ахуйн нэгжийн байгуулсан гэрээнд стандартыг бүхлээр нь, эсхүл хэсэгчлэн эш татаж хэрэглэхээр тохирсон бол гэрээнд оролцогч талууд нь гэрээний заалтыг дагаж мөрдөнө.  
 
12.5. Энэ хуулийн 8.1.1, 8.1.3-т заасан баримт бичгийг хувилан олшруулахыг хориглоно. Санал хураалт явуулъя. 
58.3 хувиар уг санал дэмжигдлээ. 

Дараагийн санал. Хорин хоёр. Төслийн “Тохирлын үнэлгээ, итгэмжлэл” гэсэн 5 дугаар бүлгийг 4 дүгээр бүлэг болгон доор дурдсанаар өөрчлөн найруулах:

 

“ДӨРӨВДҮГЭЭР БҮЛЭГ
Тохирлын үнэлгээ
 
13 дугаар зүйл. Тохирлын үнэлгээний зорилго, хамрах хүрээ
 
13.1.Тохирлын үнэлгээний зорилго нь бүтээгдэхүүний аюулгүй байдлыг хангах, өрсөлдөх чадварыг нэмэгдүүлэх, хэрэглэгчийн эрх, ашгийг хамгаалахад оршино.


 
13.2. Тохирлын үнэлгээнд хүн, малын эрүүл мэнд, хүрээлэн байгаа орчин, улс орны аюулгүй байдал, нийтийн ашиг сонирхолд хохирол учруулж болзошгүй бүтээгдэхүүнийг заавал хамруулна.

 

13.3.Энэ хуулийн 13.2-т зааснаас бусад бүтээгдэхүүнийг үйлдвэрлэгч, нийлүүлэгч, хэрэглэгчийн хүсэлтээр тохирлын үнэлгээнд хамруулж болно.

 

13.4.Энэ хуулийн 13.2-т заасан бүтээгдэхүүний жагсаалт, тэдгээрийг тохирлын баталгаатайгаар Монгол Улсын зах зээлд нийлүүлэх, хилээр нэвтрүүлэх журмыг Засгийн газар батална.

 

14 дүгээр зүйл. Тохирлын баталгаа
 
14.1.Тохирлын баталгаа нь тохирлын гэрчилгээ болон нийлүүлэгчийн мэдэгдэл хэлбэртэй байна.

 
14.2.Монгол Улсаас олон улс, бүс нутгийн байгууллага, худалдааны түнш орнуудтай байгуулсан гэрээ, хэлэлцээрээр тохирсон тохирлын болон түүнтэй адилтгах тэмдэг, гэрчилгээг стандартчилал, техникийн зохицуулалтын асуудал хариуцсан төрийн захиргааны байгууллага хүлээн зөвшөөрнө.

 

14.3.Тохирлын гэрчилгээг итгэмжлэгдсэн баталгаажуулалтын байгууллага олгоно. 
 
14.4.Тохирлын гэрчилгээ нь Монгол Улсад болон Монгол Улсаас олон улс, бүс нутгийн байгууллага, худалдааны түнш орнуудтай байгуулсан гэрээ, хэлэлцээрээр тохирсон улс орнуудад хүчин төгөлдөр байна.  
 
14.5.Нийлүүлэгчийн мэдэгдэл гаргах журмыг стандартчилал, техникийн зохицуулалтын асуудал хариуцсан төрийн захиргааны байгууллага батална.

 
14.6.Нийлүүлэгчийн мэдэгдэл нь энэ хуулийн 14.4-т заасан тохирлын гэрчилгээний нэгэн адил хүчин төгөлдөр байна.

 

14.7.Хуульд өөрөөр заагаагүй бол энэ хуулийн 14.2-т заасны дагуу хүлээн зөвшөөрөгдсөн, хүчин төгөлдөр аюулгүйн тэмдэгтэй бүтээгдэхүүнийг зах зээлд нийлүүлэх, экспортод гаргах, импортоор оруулахад хяналт, тохирлын үнэлгээнд давтан хамруулахгүй. 
 
14.8. Энэ хуулийн 4.1.10-т заасан аюулгүйн тэмдгийг энэ хуулийн 23.1.2-т заасны дагуу томилогдсон байгууллага олгоно.
 
14.9.Аюулгүйн тэмдгийн хэлбэр, хэмжээ, хэрэглэх журмыг стандартчилал, техникийн зохицуулалтын асуудал хариуцсан төрийн захиргааны байгууллага батална.

 

15 дугаар зүйл. Тохирлын үнэлгээний байгууллага
 
15.1.Тохирлын үнэлгээний байгууллагад лаборатори, техникийн хяналт болон баталгаажуулалтын байгууллага хамаарна. 
 
15.2.Тохирлын үнэлгээний байгууллага нь Монгол Улсын хуулийн этгээд байх бөгөөд холбогдох хууль тогтоомж, техникийн зохицуулалт, стандарт, дүрэм, журмын дагуу үйл ажиллагаа явуулна.
 
15.3.Тохирлын үнэлгээний байгууллага нь итгэмжлэлд хамрагдаж болно.
 
15.4.Энэ хуулийн 13.2-т заасан бүтээгдэхүүнд зөвхөн итгэмжлэгдсэн тохирлын үнэлгээний байгууллага тохирлын үнэлгээ хийнэ. 
 
15.5.Гадаад орны итгэмжлэлийн байгууллагаас итгэмжлэл авсан тохирлын үнэлгээний байгууллага Монгол Улсын нутаг дэвсгэрт тохирлын үнэлгээний үйл ажиллагаа эрхлэх бол итгэмжлэлийн байгууллагад бүртгүүлнэ.
 
15.6.Тохирлын үнэлгээний байгууллага дараахь эрх, үүрэгтэй:
 
15.6.1.тохирлын үнэлгээний үр дүнг үндэслэн тайлан гаргах, тохирлын гэрчилгээ олгох, хүчингүй болгох;

 
15.6.2.тохирлын үнэлгээг итгэмжлэлээр тогтоосон хүрээнд явуулах, зохион байгуулалт, харъяалал, чиглэл, техник хангамж өөрчлөгдсөн тохиолдолд итгэмжлэлийн байгууллагад мэдэгдэх;

 
15.6.3.итгэмжлэлийн шалгуурыг байнга, тогтвортой хангах, зохих дүрэм, журмыг мөрдөх;

 
15.6.4.тохирлын үнэлгээний ажилд холбогдох мэргэжлийн хүмүүсийг татан оролцуулах;
 
15.6.5.тохирлын үнэлгээний дүн, илэрсэн зөрчлийн талаар холбогдох байгууллагад мэдээлэх;

 
15.6.6.итгэмжлэлийн нэр хүндийг зүй бусаар ашиглахгүй байх.
 
15.7.Энэ хуулийн 15.4, 15.5-д заасныг зөрчиж тохирлын үнэлгээний үйл ажиллагаа явуулахыг хориглоно.” Санал хураалт явуулъя. 

Уг санал 75.0 хувиар дэмжигдлээ. 

Дараагийн санал. Хорин гурав. Төслийн “Итгэмжлэл” гэсэн 6 дугаар бүлгийг 5 дугаар бүлэг болгон доор дурдсанаар өөрчлөн найруулах:  

 
“ТАВДУГААР БҮЛЭГ
Итгэмжлэл
 
16 дугаар зүйл. Итгэмжлэлийн зорилго
 
16.1.Итгэмжлэлийн зорилго нь худалдаан дахь техникийн саад тотгорыг арилгах, худалдааг хөнгөвчлөх, бүтээгдэхүүнд хэрэглэгчийн итгэх итгэлийг нэмэгдүүлэх, тохирлын үнэлгээний дүнг олон улс, бүс нутаг, гадаад улс болон үндэсний хэмжээнд харилцан хүлээн зөвшөөрөх нөхцөлийг бүрдүүлэхэд оршино.
 
17 дугаар зүйл. Итгэмжлэлийн тогтолцоо, 
удирдлага, зохион байгуулалт
 
17.1.Итгэмжлэлийн тогтолцоо нь итгэмжлэлийн Удирдах зөвлөл (цаашид “Удирдах зөвлөл” гэх), итгэмжлэлийн байгууллага, техникийн хороо, маргаан шийдвэрлэх комисс, итгэмжлэгдсэн тохирлын үнэлгээний байгууллага, итгэмжлэлийн шинжээчээс бүрдэнэ.
 
18 дугаар зүйл. Удирдах зөвлөл
 
18.1.Итгэмжлэлийн тогтолцооны стратеги, бодлогыг тодорхойлох, хэрэгжилтэд нь хяналт тавих үүрэг бүхий 15 гишүүнтэй, орон тооны бус Удирдах зөвлөл тохирлын үнэлгээний итгэмжлэлийн асуудал эрхэлсэн Засгийн газрын гишүүний дэргэд ажиллана.   
 
18.2.Удирдах зөвлөлийн бүрэлдэхүүнийг тохирлын үнэлгээний итгэмжлэлийн асуудал эрхэлсэн Засгийн газрын гишүүн томилно. 
 
18.3.Удирдах зөвлөлийн гишүүнд доор дурдсан байгууллагаас нэр дэвшүүлнэ:  
 
18.3.1.хүнс, хөдөө аж ахуй, уул уурхай болон эрүүл мэндийн асуудал эрхэлсэн төрийн захиргааны төв байгууллагаас тус бүр нэг;
 
18.3.2.стандартчилал, техникийн зохицуулалтын асуудал хариуцсан байгууллагаас нэг, итгэмжлэлийн байгууллагаас нэг, байгаль орчны асуудал хариуцсан төрийн захиргааны байгууллагаас нэг;
 
18.3.3.сорилт, баталгаажуулалт, техникийн хяналтын итгэмжлэгдсэн тохирлын үнэлгээний байгууллагаас тус бүр нэг;
 
18.3.4.хэрэглэгчийн эрхийг хамгаалах байгууллагаас нэг, хүнс, барилгын чиглэлээр мэргэшсэн төрийн бус байгууллагаас тус бүр нэг;
 
18.3.5.байгалийн болон техникийн шинжлэх ухааны дээд боловсролын байгууллагаас тус бүр нэг, шинжлэх ухааны академиас нэг.
 
18.4.Зөвлөлийн гишүүн нь тохирлын үнэлгээний чиглэлээр гурваас доошгүй жил ажилласан Монгол Улсын иргэн байх бөгөөд гишүүний бүрэн эрхийн хугацаа нь гурван жил байна. 
 
18.5.Удирдах зөвлөлийн ажиллах журмыг тохирлын үнэлгээний итгэмжлэлийн асуудал эрхэлсэн Засгийн газрын гишүүн батална.
 
19 дүгээр зүйл. Итгэмжлэлийн байгууллага
 
19.1.Итгэмжлэлийн байгууллага нь тохирлын үнэлгээний итгэмжлэлийн асуудал эрхэлсэн Засгийн газрын гишүүний дэргэд ажиллана.  
 
19.2.Итгэмжлэлийг энэ хуулийн 19.1-д заасан байгууллага эрхлэн гүйцэтгэх бөгөөд итгэмжлэлийн байгуулагын дүрмийг Засгийн газар батална.
 
19.3.Итгэмжлэлийн байгууллага итгэмжлэлийн бодлогыг хэрэгжүүлэх  бөгөөд дараахь бүрэн эрхтэй: 
 
19.3.1.тохирлын үнэлгээний байгууллагын чадавхийг тогтоох,  итгэмжлэл олгох, түдгэлзүүлэх, хүчингүй болгох;

 
19.3.2.итгэмжлэлийн шинжээчид тавих шаардлагыг тогтоох, шинжээч сонгон шалгаруулах, шинжээчийн эрх олгох, цуцлах;

 
19.3.3.итгэмжлэлийн лавлагаа, мэдээллийн улсын нэгдсэн санг бүрдүүлэх, хөтлөх; 
 
19.3.4. холбогдох дүрэм, журам, заавар батлах, хэрэгжилтэд хяналт тавих;

19.3.5. мэргэжил, арга зүйн туслалцаа үзүүлэх, сургалт явуулах;

 
19.3.6.олон улс, бүс нутгийн байгууллага, гадаад улстай итгэмжлэлийн үр дүнг харилцан хүлээн зөвшөөрөх, хэлэлцээрт нэгдэх, олон улсын байгууллагад гишүүнээр элсэх санал гаргах;

 
19.3.7.олон улс, бүс нутаг, гадаад улсын итгэмжлэлийн байгууллагатай хамтын ажиллагааг хөгжүүлэх.
 
19.4.Итгэмжлэлийн байгууллагын даргыг Төрийн албаны тухай хуульд заасны дагуу сонгон шалгаруулж, итгэмжлэлийн асуудал эрхэлсэн Засгийн газрын гишүүн томилж, чөлөөлнө.
 
19.5.Итгэмжлэлийн байгууллагыг гадаад, дотоодод байгууллагын дарга төлөөлнө. 
 
20 дугаар зүйл. Маргаан шийдвэрлэх комисс
 
20.1.Тохирлын үнэлгээний байгууллагаас итгэмжлэлийн талаар гаргасан маргааныг Маргаан шийдвэрлэх комисс (цаашид “Комисс” гэх) шийдвэрлэнэ.
 
20.2.Удирдах зөвлөл нь итгэмжлэлийн шийдвэртэй холбоотой маргаан үүссэн тохиолдол бүрд мэргэшсэн шинжээчдээс бүрдсэн Комиссыг байгуулж, ажиллуулна. 
 
20.3.Комиссын ажиллах журмыг Удирдах зөвлөл батална. 
 
21 дүгээр зүйл. Техникийн хороо
 
21.1.Техникийн хороо нь итгэмжлэлийн шалгуур тогтоох, тохирлын үнэлгээний байгууллагын итгэмжлэлийн шаардлага, шалгуурыг хангасан эсэх талаар дүгнэлт гаргах, техникийн зөвлөгөө өгөх чиг үүрэгтэй байна.  
21.2.Техникийн хороо нь орон тооны бус байх бөгөөд сонирхогч талуудын оролцоог тэгш хангасан байна. 
 
22 дугаар зүйл. Итгэмжлэлийн шинжээч
 
22.1.Итгэмжлэлийн шинжээч (цаашид “Шинжээч” гэх) нь тохирлын үнэлгээний байгууллагын чадавхи нь хууль болон стандарт, техникийн зохицуулалтын шалгуур үзүүлэлтэд нийцэж байгаа эсэхийг үнэлж, дүгнэлт гаргана.
22.2.Шинжээч нь дараахь шаардлагыг хангасан байна: 
 

22.2.1.энэ хуулийн 19.1-д заасан эрх бүхий байгууллагаас шинжээчийн эрх авсан, томилогдсон байх;

 


22.2.2.итгэмжлүүлэхээр хүсэлт гаргагч байгууллагатай сонирхлын зөрчилгүй байх.
 
22.3.Итгэмжлэлийн шинжээч нь үнэлгээний дүнг Итгэмжлэлийн байгууллагад тайлагнана.” Санал хураалт явуулъя. 

83.3 хувиар уг санал дэмжигдлээ. 

Хорин дөрөв. Төслийн 2 дугаар бүлгийг 6 дугаар бүлэг болгон доор дурдсанаар өөрчлөн найруулах:

 

“ЗУРГААДУГААР БҮЛЭГ
Стандартчилал, техникийн зохицуулалт, тохирлын үнэлгээний 
талаархи төрийн байгууллагын бүрэн эрх 
 
23 дугаар зүйл. Засгийн газрын гишүүний бүрэн эрх
 
23.1.Засгийн газрын гишүүн нь стандартчилал, техникийн зохицуулалт, тохирлын үнэлгээний талаар дараахь бүрэн эрхийг хэрэгжүүлнэ:
 
23.1.1.эрхэлсэн асуудлаар стандарт, техникийн зохицуулалтыг боловсруулах, хэрэгжилтэд хяналт тавих;
 
23.1.2.салбарын тохирлын үнэлгээний ажлыг хариуцан гүйцэтгэх итгэмжлэгдсэн, мэргэшсэн байгууллагыг энэ хуулийн 25.1-д заасан байгууллагын саналыг үндэслэн томилох.
 
23.2.Энэ хуулийн 23.1.1-д заасан үйл ажиллагааг хэрэгжүүлэх зорилгоор орон тооны бус салбар, хороог байгуулж болох бөгөөд үйл ажиллагааны зардлыг  улсын төсвөөс санхүүжүүлнэ.  
 
23.3.Гадаад худалдааны асуудал эрхэлсэн Засгийн газрын гишүүн энэ хуулийн 13.4, 14.2-т заасан баримт бичгийг нотолж, Дэлхийн худалдааны байгууллагад Монгол Улсын нэрийн өмнөөс мэдэгдэл гаргана.    
23.4.Стандартчилал, техникийн зохицуулалтын асуудал эрхэлсэн Засгийн газрын гишүүн энэ хуулийн 23.1-д заасан бүрэн эрхийг хэрэгжүүлэхээс гадна энэ хуулийн 25 дугаар зүйлд заасан байгууллагыг бодлогын удирдлагаар хангана.
 
24 дүгээр зүйл. Стандартчилал, техникийн зохицуулалтын байгууллагын тогтолцоо
 
24.1.Стандартчилал, техникийн зохицуулалтын байгууллагын тогтолцоо нь стандартчилал, техникийн зохицуулалтын асуудал хариуцсан төрийн захиргааны байгууллага, түүний харьяа аймаг, нийслэлийн байгууллагаас бүрдэнэ. 
 
24.2.Аймаг, нийслэлийн Засаг дарга харьяа нутаг дэвсгэртээ стандартчилал, техникийн зохицуулалтын тухай хууль тогтоомжийн биелэлтийг хангаж, тохирлын үнэлгээний байгууллагын үйл ажиллагаанд дэмжлэг үзүүлнэ.
 
25 дугаар зүйл. Стандартчилал, техникийн зохицуулалтын асуудал хариуцсан төрийн захиргааны байгууллага
 
25.1.Стандартчилал, техникийн зохицуулалтын асуудал хариуцсан төрийн захиргааны байгууллага төрөөс стандартчилал, техникийн зохицуулалт, тохирлын үнэлгээний талаар баримтлах бодлогыг боловсруулах, хэрэгжүүлэх, эрхэлсэн асуудлын хүрээнд мэргэжил, арга зүйн удирдлагаар хангах чиг үүргийг хэрэгжүүлнэ.

 
25.2.Стандартчилал, техникийн зохицуулалтын асуудал хариуцсан төрийн захиргааны байгууллагын даргыг Төрийн албаны тухай хуульд заасны дагуу сонгон шалгаруулж, Засгийн газар томилж, чөлөөлнө. 
 
25.3.Стандартчилал, техникийн зохицуулалтын асуудал хариуцсан төрийн захиргааны байгууллага дараахь бүрэн эрхийг хэрэгжүүлнэ: 
 

25.3.1.стандартчилал, техникийн зохицуулалт, тохирлын үнэлгээний хөтөлбөр, дүрэм, журам, заавар боловсруулах, батлах;
 
25.3.2.үндэсний стандартыг батлах, бүртгэх, түүний албан ёсны эхийг хадгалах, олон нийтэд мэдээлэх, түгээх; 
 
25.3.3.тохирлын үнэлгээг энэ хуульд заасны дагуу явуулах, эрдэнийн чулууны чанарын улсын хяналт тавих;
 
25.3.4.хариуцсан асуудлаар олон улсын байгууллагад гишүүнээр элсэх санал гаргах, олон улс, бүс нутаг, гадаад улсын холбогдох байгууллагатай хамтын ажиллагааг хөгжүүлэх, тохирлын үнэлгээний үр дүнг харилцан хүлээн зөвшөөрөх;
 
25.3.5.стандартчиллын техникийн хороодыг байгуулах, үйл ажиллагааг зохицуулах, дэмжлэг үзүүлэх;
 
25.3.6.хариуцсан асуудлаар төлбөртэй ажил, үйлчилгээ эрхлэх, сургалт явуулах;
 
25.3.7.стандартчилал, техникийн зохицуулалт, тохирлын үнэлгээний чиглэлээр шинжлэх ухаан, технологийн судалгаа, шинжилгээ хийх, энэ хуулийн 25.3.6-д заасан ажил, үйлчилгээг аж ахуйн нэгж, байгууллага, төрийн бус байгууллагаар гэрээний үндсэн дээр гүйцэтгүүлэх;

 
25.3.8.стандарт, техникийн зохицуулалт, тохирлын үнэлгээтэй  холбогдох лавлагаа, мэдээллээр олон улсын байгууллагыг хангах;
 
25.4.Стандартчилал, техникийн зохицуулалтын асуудал хариуцсан төрийн захиргааны байгууллага нь чанартай бүтээгдэхүүн үйлдвэрлэгчийг урамшуулах, чанарын талаархи олон нийтийн мэдлэгийг дээшлүүлэх зорилгоор үндэсний чанарын шагнал олгох үйл ажиллагааг зохион байгуулж болно. 
 
26 дугаар зүйл. Аймаг, нийслэлийн стандартчилал, техникийн зохицуулалтын байгууллага
 
26.1.Аймаг, нийслэлийн стандартчилал, техникийн зохицуулалтын байгууллага нь дараахь бүрэн эрхтэй:
 
26.1.1.тохирлын үнэлгээг энэ хуульд заасны дагуу явуулах; 
26.1.2.стандарт, техникийн зохицуулалтын улсын мэдээллийн салбар санг ажиллуулах;
 
26.1.3.иргэн, аж ахуйн нэгж, байгууллагад стандарт боловсруулах талаар арга зүйн зөвлөгөө өгөх;
 
26.1.4.энэ хуулийн 25.3.6-д заасан үйл ажиллагааг эрхлэх.
 
26.2.Аймаг, нийслэлийн стандартчилал, техникийн зохицуулалтын байгууллагын даргыг Төрийн албаны тухай хуульд заасны дагуу сонгон шалгаруулж аймаг, нийслэлийн Засаг даргатай зөвшилцсөний үндсэн дээр  стандартчилал, техникийн зохицуулалтын асуудал хариуцсан төрийн захиргааны байгууллагын дарга томилж, чөлөөлнө.
 
27 дугаар зүйл. Иргэн, аж ахуйн нэгж, байгууллага
 
27.1.Иргэн, аж ахуйн нэгж, байгууллага стандартчилал, техникийн зохицуулалт, тохирлын үнэлгээний талаар дараахь эрхтэй:
 
27.1.1.бүтээгдэхүүн, үйлчилгээний чанарыг дээшлүүлэх чиглэлээр дэвшилтэт стандарт, менежментийн тогтолцоог нэвтрүүлэх, тохирлын үнэлгээнд хамрагдах;
 
27.1.2.стандарт боловсруулахад оролцох;

27.1.3.стандарт, стандартчиллын хөтөлбөрийн төсөлд санал өгөх.
 
27.2.Иргэн, аж ахуйн нэгж, байгууллага стандартчилал, техникийн зохицуулалт, тохирлын үнэлгээний талаар дараахь үүрэгтэй:
 
27.2.1.стандарт, техникийн зохицуулалтад тогтоосон шаардлагын дагуу бүтээгдэхүүний аюулгүй байдлыг хангах;
 
27.2.2.стандартыг боловсруулах, бүтээгдэхүүнийг тохирлын үнэлгээнд хамруулах, түүнтэй холбогдон гарах зардлыг санхүүжүүлэх;
 
27.2.3.стандарт, техникийн зохицуулалт, тохирлын үнэлгээний асуудлаар холбогдох дүрэм, журам, баримт бичиг боловсруулах чиглэлээр ажилтнаа чадавхижуулах.

27.3. Иргэн, аж ахуйн нэгж, байгууллагын боловсруулсан стандартын төсөл нь хууль тогтоомж, техникийн зохицуулалт болон үйлдвэрлэгч, хэрэглэгчийн эрх ашигт харшлаагүй, нийтийн ашиг сонирхол, хүний эрүүл мэнд, хүрээлэн байгаа орчин, улс орны аюулгүй байдалд хохирол учруулахааргүй байна. 
 
28 дугаар зүйл. Мэдээллийн сан
 
28.1.Стандарт, техникийн зохицуулалтын улсын мэдээллийн нэгдсэн сан (цаашид “Мэдээллийн сан” гэх)-г бүрдүүлэх, баримт бичгийг бүртгэх, хадгалах, хамгаалах, мэдээлэх, хэвлэх, энэ хуулийн 8.1.1, 8.1.3-т заасан баримт бичгийг  борлуулах үйл ажиллагааг стандартчилал, техникийн зохицуулалтын асуудал хариуцсан төрийн захиргааны байгууллагын Мэдээлэл, лавлагааны төв эрхлэн гүйцэтгэнэ.
 
28.2.Мэдээллийн санд стандартчиллын баримт бичиг, техникийн зохицуулалт, тохирлын үнэлгээний журам, гэрээ хэлэлцээр болон холбогдох техникийн баримт бичгийн албан ёсны эх, эсхүл хуулбар хувийг хадгална.
 
28.3.Мэдээллийн сан нь цаасан болон цахим хэлбэртэй байна. 
 
28.4.Техникийн зохицуулалтыг мэдээллийн санд байршуулснаас хойш хуанлийн 10 хоногийн дотор олон нийтийн мэдээллийн хэрэгслээр нийтэд мэдээлнэ.” Санал хураалт. 

75.0 хувийн саналаар уг санал дэмжигдлээ. 

Хорин тав. Төслийн 24 дүгээр зүйлийг 29 дүгээр зүйл болгон доор дурдсанаар өөрчлөн найруулах:

 
29 дүгээр зүйл. Төрийн хяналт
 
29.1.Стандартчилал, техникийн зохицуулалт, тохирлын үнэлгээний итгэмжлэлийн төрийн хяналтыг Төрийн хяналт шалгалтын тухай хуулийн 9 дүгээр зүйлд заасан байгууллага хэрэгжүүлнэ.
 
29.2.Энэ хуулийн 29.1-д заасан хяналтын байгууллага Төрийн хяналт шалгалтын тухай хуулийн 10.9-д зааснаас гадна дараахь хяналтыг хэрэгжүүлнэ:
 
29.1.1.стандартчилал, техникийн зохицуулалт, тохирлын үнэлгээний итгэмжлэлийн тухай хууль тогтоомж, техникийн зохицуулалтын хэрэгжилтэд хяналт тавих;
 
29.1.2.энэ хуулийн 13.2-т заасан бүтээгдэхүүнийг тохирлын үнэлгээнд хамруулсан эсэхэд хяналт тавих;
 
29.2.Энэ хуулийн 29.1-д заасан хяналтыг хэрэгжүүлэх улсын байцаагч нь стандартчилал, техникийн зохицуулалт, тохирлын үнэлгээний чиглэлээр сургалтад хамрагдаж, гэрчилгээ авсан байна.
 
29.3.Стандартчилал, техникийн зохицуулалт, тохирлын үнэлгээний төрийн хяналтыг хэрэгжүүлэх эрх бүхий байгууллага нь хяналтын үр дүнг энэ хуулийн 25.1-д заасан байгууллагад жил бүр тайлагнана.
 
29.4.Энэ хуулийн 29.1-д заасан хяналт нь бүтээгдэхүүнийг зах зээлд нийлүүлснээс хойшхи үе шатанд хамаарна. Санал хураалт явуулъя. 

75.0 хувийн саналаар уг санал дэмжигдлээ. 

Хорин зургаа. Төслийн 25 дугаар зүйлийг 30 дугаар зүйл болгон доор дурдсанаар өөрчлөн найруулах:

 

“30 дугаар зүйл. Стандартчилал, техникийн зохицуулалт, тохирлын
                     үнэлгээний итгэмжлэлийн үйл ажиллагааны санхүүжилт
 
30.1.Стандартчилал, техникийн зохицуулалтын асуудал хариуцсан төрийн захиргааны байгууллага, түүний харьяа аймаг, нийслэлийн байгууллага, итгэмжлэлийн байгууллагын энэ хуульд заасан бүрэн эрхээ хэрэгжүүлэхтэй холбогдсон зардал, итгэмжлэлийн удирдах зөвлөл, стандартчиллын болон итгэмжлэлийн техникийн хороо, итгэмжлэлийн маргаан шийдвэрлэх комисс, итгэмжлэлийн шинжээчийн үйл ажиллагаатай холбогдсон зардал, олон улсын байгууллагын гишүүний татварыг улсын төсвөөс, энэ хуулийн 25.3.7-д заасан шинжлэх ухаан, технологийн судалгаа, шинжилгээний зардлыг Шинжлэх ухаан, технологийн сангаас тус тус санхүүжүүлнэ.   
 
30.2 Стандартчилал, техникийн зохицуулалтын асуудал эрхэлсэн Засгийн газрын гишүүн нь Төсвийн тухай хуулийн 46.2-т заасан журмын дагуу үндсэн үйл ажиллагааны нэмэлт орлогоос стандартчилал, техникийн зохицуулалтын техникийн шинэчлэл, хүний нөөцийн чадавхийг бэхжүүлэх зардлыг санхүүжүүлнэ.  
 
30.3.Итгэмжлэлийн үйл ажиллагааны санхүүжилт нь энэ хуулийн 30.1-д зааснаас гадна дараахь эх үүсвэрээс бүрдэнэ:
 
30.3.1.итгэмжлэлийн ажил, үйлчилгээний хураамж;

30.3.2.олон улсын байгууллага, хандивлагч орны хандив, тусламж.
 
30.4.Энэ хуульд заасан төлбөртэй ажил, үйлчилгээний төлбөрийн жишиг хэмжээг стандартчилал, техникийн зохицуулалт, тохирлын үнэлгээний итгэмжлэлийн асуудал эрхэлсэн Засгийн газрын гишүүн тогтооно.” Санал хураалт. 

Уг санал 100 хувиар дэмжигдлээ. 

Хорин долоо. Хуулийн төслийн нэрийг “Стандартчилал, техникийн зохицуулалт, тохирлын үнэлгээний итгэмжлэлийн тухай” гэж өөрчлөх. Санал хураалт. 
91.7 хувиар уг санал дэмжигдлээ. 

Хорин найм. Төслийн 7 дугаар бүлгийн гарчгийг “Төрийн хяналт, санхүүжилт” гэж өөрчлөн, “Стандартчилал, техникийн зохицуулалт, итгэмжлэлийн санхүүжилт” гэсэн 25 дугаар зүйлийг уг бүлэгт оруулах. Санал хураалт. 
91.7 санал дэмжигдлээ. 

Хорин ес. Төсөлд хэсэг, заалт нэмсэн, хассантай холбогдуулан бусад хэсэг, заалтын дугаарыг өөрчлөх. Санал хураалт. 
83.3 хувиар уг санал дэмжигдлээ. 

Гучдугаар. Хуулийг 2018 оны 07 дугаар сарын 01-ний өдрөөс эхлэн дагаж мөрдөхөөр хугацааг тогтоох. Санал хураалт. 
Хамт өргөн мэдүүлсэн хуулийн төслүүдийн талаар санал хураалт явуулъя. 

83.3 хувиар уг санал дэмжигдлээ. Гуч дахь санал дэмжигдлээ. 

Хоёр. Стандартчилал, техникийн зохицуулалт, итгэмжлийн тухай хуулийн шинэчилсэн найруулгын төсөлтэй хамт өргөн мэдүүлсэн хуулийн төслүүдийн талаархи саналын томьёолол. 

Нэг. Эрүүл мэндийн тухай хуульд өөрчлөлт оруулах тухай хуулийн төсөл.
Нэг. Төслийн 1 дүгээр зүйлийг “Эрүүл мэндийн тухай хуулийн 8 дугаар зүйлийн 8.1.16 дахь заалтыг хүчингүй болсонд тооцсугай.” гэж өөрчлөн найруулах. Санал хураалт явуулъя. 
83.3 хувиар уг санал дэмжигдлээ. 

Хоёр. Дээрх саналтай холбогдуулан хуулийн төслийн нэрийг “Эрүүл мэндийн тухай хуулийн зарим заалтыг хүчингүй болсонд тооцох тухай” гэж өөрчлөх. Санал хураалт. 
75.0 хувиар уг санал дэмжигдлээ.

Хоёр. Боловсролын тухай хуульд өөрчлөлт оруулах тухай хуулийн төсөл. 
Нэг. Төслийн 1 дүгээр зүйлийг “Боловсролын тухай хуулийн 11 дүгээр зүйлийн 11.3 дахь хэсгийг хүчингүй болсонд тооцсугай.” гэж өөрчлөн найруулах. Санал хураалт явуулъя. 
83.3 хувийн саналаар уг санал дэмжигдлээ. 

Хоёр. Дээрх саналтай холбогдуулан хуулийн төслийн нэрийг “Боловсролын тухай хуулийн зарим хэсгийг хүчингүй болсонд тооцох тухай” гэж өөрчлөх. Санал хураалт явуулъя. 
83.3 хувийн саналаар уг санал дэмжигдсэн байна. 

Санал хурааж дууслаа. Саналын томьёоллууд дэмжигдсэнтэй холбогдуулан төслийг эцсийн хэлэлцүүлэгт бэлтгэх шатанд Зөрчлийн тухай хуульд нэмэлт, өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулийн төслүүдийг боловсруулж хэлэлцүүлнэ. 

Мөн ажлын хэсгээс хуулийн төслийг хэрэгжүүлэх арга хэмжээний тухай тогтоол, хуулийг даган мөрдөх журмын тухай хуулийн төслийг боловсруулах шаардлагатай гэж танилцуулсан болно. Энэ хуулийн төслүүдийг боловсруулж хэлэлцүүлэгт бэлтгэх хэрэгтэй байна. 
Анхны хэлэлцүүлэг хийж дууслаа. Санал, дүгнэлтийг нэгдсэн хуралдаанд Д.Тэрбишдагва гишүүн танилцуулна. 
За баярлалаа. Бүгдэд нь өнөөдөр ирсэн явдалд баярлалаа. Байнгын хорооны хурал завсарлаж байна. 
Хуралдаан 1 цаг 39 минут үргэлжилж, 11 цаг 21 минутад өндөрлөв.

Дууны бичлэгээс буулгасан:

ПРОТОКОЛЫН АЛБАНЫ 

